
Manwal għall-pazjenti  
Id-dritt tal-pazjenti għal aċċess għall-kura tas-saħħa fi kwalunkwe pajjiż 
tal-UE*/taż-ŻEE*1   

Kura tas-Saħħa Transkonfinali*  
 
 
Kont taf li, skont il-liġi tal-UE, inti għandek id-dritt li tikkonsulta fornitur tal-kura 
tas-saħħa, sptar jew spiżjar fi kwalunkwe pajjiż tal-UE*/taż-ŻEE* u li tgawdi mill-
ħlas tal-ispejjeż mediċi mis-servizz tas-saħħa nazzjonali*/ mill-fornitur tal-
assigurazzjoni tas-saħħa* tiegħek fil-pajjiż ta’ oriġini tiegħek*? 
 
 

Skont id-Direttiva 2011/24/UE dwar id-drittijiet tal-pazjenti fil-kura tas-saħħa 
transkonfinali*, kull ċittadin tal-UE*/taż-ŻEE* jibbenefika minn possibbiltajiet ġodda ta’ 
aċċess għal kura tas-saħħa barra l-pajjiż u jgawdi mill-ħlas tal-ispejjeż mediċi kollha, jew parti 
minnhom, minbarra l-possibbiltajiet diġà eżistenti skont ir-Regolamenti dwar is-Sigurtà 
Soċjali (KE) 883/2004 u 987/2009*.  
 
Barra minn hekk, bid-Direttiva 2011/24/UE* huwa aktar faċli li wieħed jaċċessa l-informazzjoni 
dwar l-aspetti rilevanti kollha tal-kura tas-saħħa transkonfinali*. Għall-fini ta’ informazzjoni 
ċara u faċilment aċċessibbli, twaqqfu Punti ta’ Kuntatt Nazzjonali (NCPs) għall-Kura tas-Saħħa 
Transkonfinali f’kull pajjiż tal-UE*/taż-ŻEE*.  
 
Sabiex tiġi żgurata kura tas-saħħa sikura u ta’ kwalità għolja barra l-pajjiż, id-
Direttiva 2011/24/UE tipprovdi sett minimu ta’ drittijiet tal-pazjenti, maħsuba biex isaħħu l-
pożizzjoni legali ta’ pazjenti mobbli u biex jiġu żgurati proċeduri trasparenti għall-ilmenti u r-
rimedji f’każ li xi ħaġa tmur ħażin.  
 
Fl-aħħar nett, peress li tiġi mħeġġa l-kooperazzjoni bejn il-pajjiżi (pereżempju bit-twaqqif ta’ 
Netwerks ta’ Referenza Ewropej*), il-pazjenti li jeħtieġu trattament speċjalizzat jew il-pazjenti 
b’mard rari jiġu offruti l-possibbiltà li jagħżlu minn firxa usa’ ta’ fornituri tal-kura tas-saħħa u li 
jkollhom aċċess għal kura alternattiva jew speċjalizzata barra minn pajjiżhom b’mod aktar 
faċli.  

 
  

Fittex f’dan il-manwal biex issir taf aktar... 

                                                        
1 Għal kull kunċett f’dan il-manwal direttament segwit minn asterisk (*), id-definizzjonijiet u l-ispjegazzjonijiet 

korrispondenti huma pprovduti fil-glossarju alfabetiku ta’ akkumpanjament.   

Dikjarazzjoni ta’ ċaħda ta’ responsabbiltà  
 
Dan id-dokument ġie prodott taħt il-Programm tas-Saħħa (2014-2020) fil-qafas ta’ kuntratt speċifiku mal-Aġenzija 
Eżekuttiva għall-Konsumatur, is-Saħħa, l-Agrikoltura u l-Ikel (CHAFEA) li taġixxi taħt il-mandat tal-Kummissjoni Ewropea. 
Il-kontenut ta’ dan ir-rapport jirrappreżenta l-fehmiet tal-kuntrattur u huwa r-responsabbiltà unika tiegħu; dan bl-ebda 
mod ma għandu jitqies li jirrifletti l-fehmiet tal-Kummissjoni Ewropea u/jew ta’ CHAFEA jew ta’ kwalunkwe korp ieħor tal-
Unjoni Ewropea. Il-Kummissjoni Ewropea u/jew CHAFEA ma jiggarantux il-preċiżjoni tad-data inkluża f’dan ir-rapport, u 
lanqas ma jaċċettaw ir-responsabbiltà għal kwalunkwe użu li jsir minn partijiet terzi tagħhom. 

Id-dritt tal-pazjenti għal aċċess għall-kura 
tas-saħħa fi kwalunkwe pajjiż ieħor tal-
UE*/taż-ŻEE*  
 
 

 

  
Il-kura tas-saħħa barra l-

pajjiż 

 

    
Il-kura tas-saħħa mhux 
ippjanata barra l-pajjiż 

 

  
Il-kura tas-saħħa 

ppjanata barra l-pajjiż 

 
 

  
Id-drittijiet tal-pazjenti 

 
 

  
Awtorizzazzjoni 

minn qabel 

 
 

  
Rimborż u spejjeż 

 

  
Kwalità u sikurezza 

 
 

  
Rekords mediċi 

 

  
Ilmenti u rimedju 

 

  
Il-ħruġ ta’ riċetta barra l-pajjiż  

 

  
Punti ta’ Kuntatt 

Nazzjonali  

 

  
Għajxien barra l-pajjiż 

① Il-kura tas-saħħa barra l-pajjiż 
 
Kont taf li bħala ċittadin tal-UE*/taż-ŻEE* għandek id-dritt għal aċċess għal dijanjożi 
medika, trattament mediku, jew riċetta fi kwalunkwe pajjiż ieħor tal-UE*/taż-ŻEE* jew 
fl-Iżvizzera* (imsejħa wkoll kura tas-saħħa transkonfinali)?  
 
Meta tikseb aċċess għas-servizzi tas-saħħa barra minn pajjiżek, inti liberu/a li tagħmel l-
arranġamenti u tħallas għat-trattament privatament jew taħt assigurazzjoni tas-saħħa 
privata*. Madankollu, skont id-dritt tal-Unjoni, inti tista’ tkun intitolat(a) ukoll għall-ħlas 
tal-ispejjeż imġarrba barra l-pajjiż f’isem is-sistema tas-sigurtà soċjali tiegħek. 
 
 

Żewġ modi possibbli: 
Jeżistu żewġ rotot differenti biex taċċessa l-kura tas-saħħa barra l-pajjiż u biex tgawdi mill-
ħlas tal-ispejjeż mis-servizz tas-saħħa nazzjonali* / mill-fornitur tal-assigurazzjoni tas-
saħħa* tiegħek skont id-dritt tal-Unjoni:  
 

1) Ir-Regolamenti dwar is-Sigurtà Soċjali (KE) 883/2004 u 987/2009* 
 
2) Id-Direttiva 2011/24/UE dwar id-drittijiet tal-pazjenti fil-qasam tal-kura tas-

saħħa transkonfinali* 
 
Kun af li l-firxa ta’ servizzi ta’ kura tas-saħħa koperti, il-kundizzjonijiet tal-aċċess għat-
trattament mediku*, kif ukoll l-implikazzjonijiet finanzjarji, ivarjaw skont iż-żewġ rotot.  

 
Skont ir-Regolamenti dwar is-Sigurtà Soċjali (KE) 883/2004 u 987/2009*, inti intitolat(a) 
għall-ħlas tal-ispejjeż għat-trattament tiegħek barra minn pajjiżek daqslikieku kont 
assigurat taħt is-sistema tas-sigurtà soċjali ta’ dak il-pajjiż.  
 
Skont id-Direttiva 2011/24/UE, inti intitolat(a) għall-ħlas tal-ispejjeż għat-trattament barra 
minn pajjiżek daqslikieku t-trattament kien ipprovdut f’pajjiżek*. 

 
 

Żewġ sitwazzjonijiet differenti:  
Huma previsti żewġ sitwazzjonijiet differenti ta’ kura tas-saħħa transkonfinali*:  
 
Trattament mediku mhux ippjanat* barra l-pajjiż  
Meta tkun kopert(a)/assigurat(a) taħt is-servizz tas-saħħa nazzjonali* jew l-iskema tal-
assigurazzjoni tas-saħħa statutorja* ta’ pajjiż tal-UE*/taż-ŻEE*, inti tkun kopert(a) ukoll 
għall-kura medikament meħtieġa*, dovuta għal korriment jew marda f’daqqa matul 
żjara temporanja barra l-pajjiż, bħal btala, vjaġġ fuq xogħol, żjara lill-familja jew skambji 
ta’ studju.  
 
Trattament mediku ppjanat* barra l-pajjiż 
Meta tkun kopert(a)/assigurat(a) taħt is-servizz tas-saħħa nazzjonali* jew l-iskema tal-
assigurazzjoni tas-saħħa statutorja* ta’ pajjiż tal-UE*/taż-ŻEE*, inti jkollok id-dritt li tikseb 
aċċess għall-kura tas-saħħa fi kwalunkwe pajjiż tal-UE*/taż-ŻEE* jew fl-Iżvizzera*, bħal 

konsultazzjoni ma’ speċjalista rinomat, trattament fi sptar jew trattament speċjalizzat 
għal kundizzjoni speċifika. F’dan il-każ, il-kura tas-saħħa hija l-iskop taż-żjara tiegħek 
barra minn pajjiżek.  

② Il-kura tas-saħħa mhux ippjanata barra l-pajjiż 
 
Meta tkun assigurat(a) taħt l-iskema tas-sigurtà soċjali ta’ pajjiż tal-UE*/taż-ŻEE*, inti tkun 
kopert(a) ukoll għal trattament medikament meħtieġ* matul soġġorn temporanju 
f’pajjiż ieħor tal-UE*/taż-ŻEE* jew fl-Iżvizzera*.  
 

 Inti għandek id-dritt li tingħata t-trattament mediku kopert* (dijanjożi, konsultazzjoni, 
trattament mediku jew kirurġiku, medikazzjoni bir-riċetta,...)  
 

 dovut għal korriment jew marda f’daqqa  
 

 matul żjara temporanja barra l-pajjiż, bħal btala, vjaġġ fuq xogħol, żjara lill-familja 
jew skambji ta’ studju.   

 
Trattament mhux ippjanat* jirreferi għal trattament medikament meħtieġ* li ma jistax jiġi 
pospost u li inti trid tikseb sabiex tevita li jkollok tirritorna lejn pajjiżek qabel jintemm iż-
żmien ippjanat taż-żjara tiegħek.  
 
It-trattament mediku jrid ikun imprevedibbli u fl-ebda każ ma jista’ jkun ir-raġuni inizjali 
għaż-żjara tiegħek barra l-pajjiż (għal trattament ippjanat barra l-pajjiż, ara t-taqsima 3).   
 

Inti għandek tkun taf li l-ispejjeż żejda għall-ivvjaġġar u s-soġġorn, jew l-ispejjeż addizzjonali 
għar-ripatrijazzjoni u s-servizzi ta’ salvataġġ mhumiex koperti taħt l-iskema tal-kura tas-
saħħa pubblika. Madankollu, dawn l-ispejjeż jistgħu jkunu koperti taħt l-assigurazzjoni tas-
saħħa jew l-assigurazzjoni tal-ivvjaġġar privata jew supplimentari.  
 

2.1. Il-kura tas-saħħa transkonfinali mhux ippjanata skont ir-
Regolamenti dwar is-Sigurtà Soċjali (KE) 883/2004 u 987/2009 
 
Malli turi l-Karta tal-Assigurazzjoni tas-Saħħa tal-Unjoni Ewropea* (EHIC*) tiegħek, 
skont ir-Regolamenti dwar is-Sigurtà Soċjali (KE) 883/2004 u 987/2009*, inti intitolat(a): 
 

 li tingħata l-kura tas-saħħa medikament meħtieġa* f’pajjiż ieħor tal-UE*/taż-ŻEE* 
jew fl-Iżvizzera*  
 

 taħt l-istess kundizzjonijiet (tariffi, regoli ta’ rimborż, eċċ.) bħall-persuni 
koperti/assigurati taħt is-servizz tas-saħħa nazzjonali* jew l-iskema tal-assigurazzjoni 
tas-saħħa statutorja* ta’ dak il-pajjiż, u b’hekk 

 

 bħallikieku kont pazjent b’assigurazzjoni tas-saħħa pubblika*, intitolat(a) għall-kura 

tas-saħħa koperta jew ipprovduta mill-Istat f’dak il-pajjiż. 
 

Il-Karta tal-Assigurazzjoni tas-Saħħa tal-Unjoni Ewropea (EHIC) 
Sabiex ikollok aċċess għal trattament medikament meħtieġ skont ir-Regolamenti dwar is-
Sigurtà Soċjali (KE) 883/2004 u 987/2009*, inti għandek dejjem tieħu l-Karta tal-
Assigurazzjoni tas-Saħħa tal-Unjoni Ewropea* (EHIC*) miegħek meta tivvjaġġa barra 
minn pajjiżek. 

Il-Karta tal-Assigurazzjoni tas-Saħħa tal-Unjoni Ewropea* hija d-dokument ta’ prova li inti 
kopert(a)/assigurat(a) taħt is-servizz tas-saħħa nazzjonali* / l-iskema tal-assigurazzjoni tas-
saħħa statutorja* ta’ pajjiż tal-UE*/taż-ŻEE* u allura, li inti intitolat(a) ukoll għall-kura tas-
saħħa koperta jew ipprovduta mill-Istat f’każ ta’ korriment jew marda f’daqqa matul iż-
żjara tiegħek (btala, vjaġġ fuq xogħol, żjara lill-familja,...) f’pajjiż ieħor tal-UE*/taż-ŻEE* 
jew fl-Iżvizzera*.  
 

Liema trattament huwa kopert mill-Karta tal-Assigurazzjoni tas-
Saħħa tal-Unjoni Ewropea? 
Il-Karta tal-Assigurazzjoni tas-Saħħa tal-Unjoni Ewropea* tkopri biss it-trattament mhux 
ippjanat* ipprovdut minn fornitur tal-kura tas-saħħa pubblika*. Ġeneralment, it-
trattament ipprovdut minn fornituri tal-kura tas-saħħa/sptarijiet privati ma jkunx kopert, 
sakemm dawn ma jkunux kuntrattati/affiljati mas-servizz tas-saħħa nazzjonali* / mal-
iskema tal-assigurazzjoni tas-saħħa statutorja* ta’ dak il-pajjiż. 

 

 
 
It-trattament mhux ippjanat irid tkun imprevedibbli u fl-ebda każ ma jista’ jkun ir-raġuni 
inizjali għaż-żjara tiegħek barra l-pajjiż. It-trattament mhux ippjanat jista’ jiġi deskritt 
bħala: 
 

 trattament medikament meħtieġ* 
 
 dovut għal korriment jew marda f’daqqa,  
 
 li ma jistax jiġi pospost, u  
 
 li trid tikseb sabiex tevita li jkollol tirritorna bilfors lejn pajjiżek qabel jintemm iż-

żmien ippjanat taż-żjara tiegħek  
 
 

Barra minn hekk, inti tkun intitolat(a) biss għal trattament mediku li huwa inkluż fil-firxa 
ta’ benefiċċji tal-mard koperti taħt is-servizz tas-saħħa nazzjonali* / l-assigurazzjoni 
tas-saħħa statutorja* tal-pajjiż taż-żjara tiegħek.  
 
B’riżultat ta’ dan, inti tista’ tirċievi ħlas tal-ispejjeż għat-trattament li mhuwiex kopert 
f’pajjiżek*. Għall-kuntrarju, jista’ jkun li inti tkun intitolat(a) għal trattament partikolari 
f’pajjiżek*, iżda jista’ jkun ukoll li t-trattament ikkonċernat ma jkunx inkluż fil-firxa ta’ 
benefiċċji koperti tal-pajjiż taż-żjara tiegħek. Fil-każ tal-aħħar, inti ma tkunx intitolat(a) 
għall-ħlas tal-ispejjeż meta tingħata dan it-trattament fil-pajjiż taż-żjara tiegħek. 
 

JEKK JOGĦĠBOK INNOTA - Fornituri tal-kura tas-saħħa barra l-pajjiż 
 
Sabiex tikseb informazzjoni dwar il-fornituri tal-kura tas-saħħa pubbliċi* u l-fornituri tal-kura tas-saħħa 
privati* li huma intitolati li jipprovdu t-trattament kopert (jiġifieri li huma kuntrattati/affiljati mas-servizz 
tas-saħħa nazzjonali* / mal-assigurazzjoni tas-saħħa statutorja*), jekk jogħġbok ikkuntattja lill-Punt ta’ 
Kuntatt Nazzjonali* tal-pajjiż fejn tingħata l-kura*.  

Marda kronika jew tqala 
It-trattament jitqies ukoll bħala mhux ippjanat* meta tbati minn mard kroniku (bħal 
dijabete, ażma, kanċer jew mard kroniku tal-kliewi) jew meta tkun tqila, u meta tkun taf 
minn qabel li hemm possibbiltà li tista’ tkun teħtieġ trattament mediku* matul iż-żjara 
tiegħek barra minn pajjiżek. Sakemm l-iskop espliċitu tal-vjaġġ tiegħek ma kienx li jkollok 
aċċess għal trattament mediku barra minn pajjiżek, bħal sabiex twelled jew sabiex tingħata 
trattament b’rabta ma’ tqala jew mard kroniku, dan jitqies bħala trattament mhux 
ippjanat*.  
 
Għall-mard kroniku li jirrikjedi tagħmir jew persunal speċjalizzat, kun ċert li tagħmel 
arranġament minn qabel mal-isptar jew mal-faċilità tas-saħħa barra l-pajjiż, sabiex tiżgura 
d-disponibbiltà u l-kontinwazzjoni tat-trattament.  
 
 

!  Restrizzjonijiet fuq l-użu tal-Karta tal-Assikurazzjoni tas-Saħħa tal-
Unjoni Ewropea:  
 Iċ-ċittadini ta’ pajjiżi terzi*/mhux taż-ŻEE* li jirrisjedu legalment f’pajjiż tal-UE*/taż-

ŻEE* jew fl-Iżvizzera* ma jistgħux jużaw il-Karta tal-Assigurazzjoni tas-Saħħa tal-
Unjoni Ewropea* għal trattament mhux ippjanat matul soġġorn temporanju fid-
Danimarka, fl-Iżlanda, fil-Liechtenstein, fin-Norveġja u fl-Iżvizzera 
 

 Il-Karta tal-Assigurazzjoni tas-Saħħa tal-Unjoni Ewropea* ma tistax tintuża għall-kura 
mhux ippjanata pprovduta minn fornitur tal-kura tas-saħħa privat* (! sakemm il-
fornitur tal-kura tas-saħħa privata ma jkunx kuntrattat/affiljat mas-servizz tas-saħħa 
nazzjonali* / mal-iskema tal-assigurazzjoni tas-saħħa statutorja*) 

 

 Il-Karta tal-Assigurazzjoni tas-Saħħa tal-Unjoni Ewropea* ma tistax tintuża għall-kura 
tas-saħħa ppjanata (ara t-taqsima 3) 

 
 Il-Karta tal-Assigurazzjoni tas-Saħħa tal-Unjoni Ewropea* ma tistax tintuża sabiex 

jitħallsu l-ispejjeż imġarrba għas-salvataġġ jew għar-ripatrijazzjoni. Din il-karta 
mhijiex alternattiva għal assigurazzjoni tas-saħħa* u assigurazzjoni tal-ivvjaġġar privati 
jew supplimentari.  

 
 

Min jista’ jibbenifika mill-Karta tal-Assikurazzjoni tas-Saħħa tal-
Unjoni Ewropea?  
 Iċ-ċittadini tal-UE*/taż-ŻEE* koperti/assigurati taħt is-servizz tas-saħħa nazzjonali* 

jew l-iskema tal-assigurazzjoni tas-saħħa statutorja* ta’ pajjiż tal-UE*/taż-ŻEE* 
 

JEKK JOGĦĠBOK INNOTA - Il-fornitur tal-kura tas-saħħa barra l-pajjiż fl-aħħar nett jiddeċiedi dwar it-tip 
ta’ trattament li jipprovdi (fir-rigward tad-dritt tiegħek għal kunsens infurmat) 
 
Hija l-kompetenza tal-fornitur tal-kura tas-saħħa barra l-pajjiż li jiddetermina jekk it-trattament huwiex 
medikament meħtieġ jew le*. Meta jiġi vvalutat jekk it-trattament jistax jiġi pospost jew le, jitqiesu 
kemm it-tip ta’ trattament li teħtieġ kif ukoll it-tul ta’ żmien ippjanat taż-żjara tiegħek.  
 
It-trattament li għalih se tkun intitolat(a) se jiddependi mil-leġiżlazzjoni applikabbli fil-pajjiż taż-żjara 
tiegħek. Is-sistema tal-kura tas-saħħa pubblika barranija ma tistax tkun obbligata li tipprovdilek 
trattament speċifiku meta dan ma jkunx kopert hemmhekk, anki meta inti tkun intitolat(a) għal dan it-
trattament f’pajjiżek*.  

 Iċ-ċittadini ta’ pajjiżi terzi*/mhux taż-ŻEE* li jirrisjedu legalment f’pajjiż tal-UE*/taż-
ŻEE* u li huma koperti/assigurati taħt is-servizz tas-saħħa nazzjonali* jew l-iskema tal-
assigurazzjoni tas-saħħa nazzjonali* ta’ dak il-pajjiż. Madankollu, iċ-ċittadini ta’ pajjiżi 
terzi*/mhux taż-ŻEE* li jirrisjedu legalment f’pajjiż tal-UE*/taż-ŻEE* ma jistgħux jużaw 
il-Karta tal-Assigurazzjoni tas-Saħħa tal-Unjoni Ewropea* tagħhom għal trattament 
mhux ippjanat matul soġġorn temporanju fid-Danimarka, fl-Iżlanda, fil-Liechtenstein, 
fin-Norveġja u fl-Iżvizzera 

 

 

Kif tapplika għall-Karta tal-Assikurazzjoni tas-Saħħa tal-Unjoni 
Ewropea  
 Inti tista’ tapplika għall-Karta tal-Assikurazzjoni tas-Saħħa tal-Unjoni Ewropea* mas-

servizz tas-saħħa nazzjonali* / mal-fornitur tal-assigurazzjoni tas-saħħa* li huwa 
responsabbli sabiex jassumi l-ispejjeż tal-kura tas-saħħa tiegħek fil-pajjiż tar-residenza 
tiegħek. F’xi każijiet, is-servizz sabiex tordna l-karta tiegħek huwa offrut online.  

 

 Il-Karta tal-Assikurazzjoni tas-Saħħa tal-Unjoni Ewropea* hija individwali. Kull 
membru tal-familja separat għandu jkollu l-karta tiegħu stess. 

 

 Il-Karta tal-Assikurazzjoni tas-Saħħa tal-Unjoni Ewropea* tinħareġ mingħajr ħlas.  
 

 Meta tkun qed tippjana li tivvjaġġa barra minn pajjiżek, dejjem kun ċert li tordna l-
karta tiegħek minn qabel sewwa qabel it-tluq tiegħek. Meta tiġi bżonnha, kun ċert li l-
karta tiegħek tiġi mġedda fil-ħin.  

 

 

Rimborż u spejjeż  
Uri l-Karta tal-Assikurazzjoni tas-Saħħa tal-Unjoni Ewropea* (EHIC*) lill-fornitur tal-kura 
tas-saħħa, lill-isptar jew lil spiżjar barra l-pajjiż. 
 
Inti tingħata t-trattament fuq l-istess termini u bl-istess prezz bħall-pazjenti koperti taħt 
is-servizz tas-saħħa nazzjonali*/l-assigurazzjoni tas-saħħa statutorja* fil-pajjiż tas-
soġġorn tiegħek (ara t-taqsima 6).  
 
Bħall-pazjenti lokali, inti jew ma jkollokx bżonn tħallas għat-trattament jew inkella tħallas 
biss għall-ispejjeż tal-kopagament*. Meta jkollok tħallas l-ispejjeż kollha bil-quddiem, inti 
tista’ tiġi rrimborżat(a) b’mod retrospettiv. 
 
 

X’jiġri jekk ma jkollokx jew ma tkunx tista’ tuża l-Karta tal-
Assigurazzjoni tas-Saħħa tal-Unjoni Ewropea? 
Jekk tingħata kura mingħajr Karta tal-Assigurazzjoni tas-Saħħa tal-Unjoni Ewropea* jew 
jekk ma tkunx tista’ tuża l-karta tiegħek, pereżempju minħabba li tingħata l-kura fi sptar 
privat, inti tiġi ttrattat(a) bħala pazjent(a) privat(a). F’dan il-każ, inti jew tħallas għat-
trattament privatament jew inkella tkun tista’ tagħmel talba għar-rimborż skont id-
Direttiva 2011/24/UE* (ara t-taqsima 2.2.).  

Jekk tkun teħtieġ trattament urġenti, iżda tkun insejt tieħu miegħek il-Karta tal-
Assigurazzjoni tas-Saħħa tal-Unjoni Ewropea* tiegħek, ikkuntattja lis-servizz tas-saħħa 
nazzjonali*/lill-fornitur tal-assigurazzjoni tas-saħħa* tiegħek f’pajjiżek mill-aktar fis 
possibbli. Jista’ jkun li huma jkunu jistgħu jissottomettu prova tal-kopertura tal-
assigurazzjoni tas-saħħa tiegħek lill-istituzzjonijiet lokali sabiex jiġi evitat li jkollok bżonn 
tħallas bil-quddiem.  
 
 

Għal aktar informazzjoni dwar il-Karta tal-Assigurazzjoni tas-Saħħa 
tal-Unjoni Ewropea 
Għal aktar informazzjoni dwar il-Karta tal-Assigurazzjoni tas-Saħħa tal-Unjoni Ewropea* u 
kif tużaha fl-Istati Membri differenti tal-UE*/taż-ŻEE* jew fl-Iżvizzera*, jekk jogħġbok 
ikkonsulta mas-servizz tas-saħħa nazzjonali*/mal-fornitur tal-assigurazzjoni tas-saħħa* 
jew mal-Punt ta’ Kuntatt Nazzjonali* jew inkella niżżel l-applikazzjoni bla ħlas tal-EHIC* 
tal-Kummissjoni Ewropea.  

 
 
Aktar informazzjoni? 
- Il-Kummissjoni Ewropea 
- L-Ewropa Tiegħek  

 

2.2. Il-kura tas-saħħa transkonfinali mhux ippjanata skont id-
Direttiva 2011/24/UE 

 
Jekk ma għandekx Karta tal-Assigurazzjoni tas-Saħħa tal-Unjoni Ewropea* valida jew ma 
tistax tuża l-karta tiegħek, pereżempju għax tingħata kura fi sptar privat jew inkella għax 
teħtieġ trattament li mhuwiex kopert fil-pajjiż fejn tingħata l-kura* iżda li madankollu, 
huwa kopert f’pajjiżek*, inti tkun tista’ tingħata t-trattament medikament meħtieġ skont 
id-Direttiva 2011/24/UE*.  
 
Prinċipji ewlenin tad-Direttiva 2011/24/UE*: 
 

 Inti intitolat(a) biss għat-trattament li huwa kopert f’pajjiżek  

 Inizjalment, inti tħallas l-ispejjeż kollha bil-quddiem  

 Meta tirritorna f’pajjiżek, inti tista’ tressaq talba għar-rimborż* mas-servizz tas-saħħa 
nazzjonali*/mal-fornitur tal-assigurazzjoni tas-saħħa* tiegħek  

 Japplikaw it-tariffi tar-rimborż ta’ pajjiżek 
 
Skont id-Direttiva, inti intitolat(a) għall-ħlas tal-ispejjeż bl-istess kundizzjonijiet u tariffi 
daqslikieku t-trattament kien ipprovdut f’pajjiżek.      
 
Id-Direttiva 2011/24/UE tapplika wkoll għall-kura tas-saħħa pprovduta fi sptar privat jew 
minn fornitur tal-kura tas-saħħa privat li ma jkunx ikkuntrattat/affiljat mas-sistema tas-
saħħa statutorja*. Sakemm it-trattament kellu jkun kopert f’każ li jkun ġie pprovdut 
f’pajjiżek*, inti tkun intitolat(a) għall-ħlas tal-ispejjeż meta tirċevih f’pajjiż ieħor tal-
UE*/taż-ŻEE*, irrispettivament minn jekk it-trattament jiġix ipprovdut minn fornitur tal-

http://ec.europa.eu/social/main.jsp?catId=559&langId=en#top-page
http://europa.eu/youreurope/citizens/health/unplanned-healthcare/

kura tas-saħħa pubbliku jew privat. Madankollu, id-Direttiva 2011/24/UE ma tapplikax 
għat-trattament transkonfinali li jingħata fl-Iżvizzera*. 
 
Inti tiġi rrimborżat(a) b’mod retrospettiv sal-ammont li kien jiġi mħallas kieku t-
trattament ingħata f’pajjiżek. (ara t-taqsima 6).  

③ Il-kura tas-saħħa ppjanata barra l-pajjiż  
 
Fil-każ ta’ trattament ippjanat*, inti tivvjaġġa lejn pajjiż ieħor tal-UE*/taż-ŻEE* jew l-
Iżvizzera* bl-iskop espliċitu li tikseb aċċess għat-trattament mediku*. Kun af li t-
trattament se jitqies ukoll bħala ppjanat meta inti tfittex kura tas-saħħa matul is-soġġorn 
tiegħek barra l-pajjiż bħal btala, li ma jkunx medikament meħtieġ u li jista’ jiġi pospost 
sakemm terġa’ lura f’pajjiżek.  
 
F’ħafna każijiet, sabiex tkun intitolat(a) għall-ħlas tal-ispejjeż tat-trattament barra l-pajjiż, 
tkun meħtieġa awtorizzazzjoni minn qabel* mis-servizz tas-saħħa nazzjonali*/mill-
fornitur tal-assigurazzjoni tas-saħħa* tiegħek fil-pajjiż li inti assigurat(a) taħt is-sistema 
tas-sigurtà soċjali tiegħu qabel tivvjaġġa barra minn pajjiżek (ara t-taqsima 5). 

 

 
 

3.1. Il-kura tas-saħħa transkonfinali ppjanata skont ir-Regolamenti dwar 
is-Sigurtà Soċjali (KE) 883/2004 u 987/2009 
 

Prinċipju ġenerali tat-trattament ippjanat barra l-pajjiż skont ir-
Regolamenti dwar is-Sigurtà Soċjali  
Skont ir-Regolamenti dwar is-Sigurtà Soċjali (KE) 883/2004 u 987/2009*, inti intitolat(a) 
għall-ħlas tal-ispejjeż tat-trattament tiegħek f’pajjiż ieħor tal-UE*/taż-ŻEE* jew fl-
Iżvizzera* daqslikieku kont assigurat taħt is-sistema tas-sigurtà soċjali ta’ dak il-pajjiż.  
 
Meta tingħata awtorizzazzjoni minn qabel*, inti jkollok id-dritt li tivvjaġġa lejn Stat 
Membru ieħor tal-UE*/taż-ŻEE* jew l-Iżvizzera* u tingħata kura hemmhekk taħt l-istess 
termini u bl-istess spejjeż bħall-pazjenti assigurati pubblikament f’dak il-pajjiż.  
 
 

Awtorizzazzjoni minn qabel* (il-formola S2*) 
Sabiex tkun intitolat(a) għal rimborż skont ir-Regolamenti dwar is-Sigurtà Soċjali 
(KE) 883/2004 u 987/2009*, dejjem se jkollok bżonn approvazzjoni minn qabel mis-servizz 
tas-saħħa nazzjonali* / mill-fornitur tal-assigurazzjoni tas-saħħa statutorja* tiegħek fil-
pajjiż li tkun assigurat(a) taħt is-sistema tas-sigurtà soċjali tiegħu (teżisti eċċezzjoni għall-
persuni li jirrisjedu barra dak il-pajjiż, ara t-taqsima 12.2), li tissejjaħ awtorizzazzjoni minn 
qabel*. L-awtorizzazzjoni minn qabel tingħata mal-ħruġ tal-formola S2* Ewropea (il-
formola E112 l-antika). Għal aktar informazzjoni dwar l-awtorizzazzjoni minn qabel u liema 
trattament se jkun kopert, jekk jogħġbok ikkonsulta t-taqsima 5. 
 

! ATTENZJONI – L-Iżvizzera* 
 
Il-kura tas-saħħa transkonfinali fl-Iżvizzera* hija eskluża mir-rotta tad-Direttiva 2011/24/UE*. Bħala 
riżultat, skont id-dritt tal-UE, inti intitolat(a) biss għal rimborż għall-kura tas-saħħa transkonfinali fl-
Iżvizzera* skont ir-Regolamenti dwar is-Sigurtà Soċjali (KE) 883/2004 u 987/2009*. Barra minn hekk, f’xi 
każijiet, jista’ jkollok drittijiet u intitolamenti addizzjonali għat-trattament fl-Iżvizzera* skont il-liġi 
nazzjonali. Jekk jogħġbok ikkonsulta mas-servizz tas-saħħa nazzjonali*/mal-fornitur tal-assigurazzjoni 
tas-saħħa* tiegħek sabiex tesplora l-għażliet tiegħek.  

Rimborż* u spejjeż  
Inti se tgawdi mill-ħlas tal-ispejjeż għat-trattament barra l-pajjiż skont it-tariffi u l-
proċedura tal-ħlas fis-seħħ fil-pajjiż fejn tingħata l-kura*. Sabiex issir taf aktar dwar id-
drittijiet tiegħek għall-ħlas tal-ispejjeż mediċi, jekk jogħġbok ara t-taqsima 6.  
 

Restrizzjonijiet għall-applikabbiltà tar-Regolamenti dwar is-Sigurtà 
Soċjali  
! Is-sitwazzjonijiet li ġejjin ta’ trattament ippjanat* barra l-pajjiż mhumiex koperti skont ir-

Regolamenti dwar is-Sigurtà Soċjali (KE) 883/2004 u 987/2009*:  
 

 it-trattament ipprovdut minn fornitur tal-kura tas-saħħa privat* jew fi sptar privat (bl-
eċċezzjoni tal-fornituri tal-kura tas-saħħa privati*/tal-isptarijiet privati li huma 
kuntrattati jew affiljati ma’ servizz tas-saħħa nazzjonali*/skema tal-assigurazzjoni 
tas-saħħa statutorja*)  
 

 is-servizzi tat-telemediċina* billi r-Regolamenti jirrikjedu espliċitament il-moviment 
u l-preżenza fiżiċi tal-pazjent(a) fil-pajjiż fejn tingħata l-kura, fejn ikun jinsab il-
fornitur tal-kura tas-saħħa 

 

 it-trattament ipprovdut mingħajr awtorizzazzjoni minn qabel* mis-servizz tas-saħħa 
nazzjonali*/mill-fornitur tal-assigurazzjoni tas-saħħa* 

 

3.2. Il-kura tas-saħħa transkonfinali ppjanata skont id-
Direttiva 2011/24/UE 
 

Prinċipju ġenerali tat-trattament ippjanat barra l-pajjiż skont id-
Direttiva 2011/24/UE 
Skont id-Direttiva 2011/24/UE* dwar l-applikazzjoni tad-drittijiet tal-pazjenti fil-qasam 
tal-kura tas-saħħa transkonfinali, inti intitolat(a) għall-ħlas tal-ispejjeż għat-trattament 
barra l-pajjiż daqslikieku t-trattament kien ipprovdut f’pajjiżek.  
 
Fil-bidu tħallas l-ispejjeż mediċi kollha bil-quddiem*. Meta tirritorna f’pajjiżek, tista’ 
tressaq talba għar-rimborż mas-servizz tas-saħħa nazzjonali*/mal-fornitur tal-
assigurazzjoni tas-saħħa* tiegħek. Huma jirrimborżawk skont it-tariffi domestiċi applikati 
għall-istess trattament f’pajjiżek (ara t-taqsima 6 dwar ir-rimborż u l-ispejjeż). 
 

Il-firxa tat-trattament kopert 
Għal liema trattament jien intitolat(a) skont id-Direttiva 2011/24/UE*?  
 

 Inti intitolat(a) biss għat-trattament inkluż fil-firxa ta’ benefiċċji għall-mard koperti 
disponibbli skont il-leġiżlazzjoni tas-sigurtà soċjali tal-pajjiż tar-residenza tiegħek. Fi 
kliem ieħor, inti tkun intitolat(a) biss għar-rimborż* meta tkun intitolat(a) għall-ħlas 
tal-ispejjeż għall-istess trattament f’pajjiżek*   
 

 Inti liberu/a li tagħżel bejn fornitur tal-kura tas-saħħa pubbliku* jew privat* fil-pajjiż 
fejn tingħata l-kura*. Għall-kuntrarju tar-Regolamenti dwar is-Sigurtà Soċjali 

(KE) 883/2004 u 987/2009*, it-trattament ipprovdut minn fornitur tal-kura tas-saħħa 
privat* jew fi sptar privat se jkun kopert ukoll.  

 

 Id-Direttiva 2011/24/UE* hija applikabbli wkoll għas-servizzi ta’ telemediċina* 
transkonfinali (jiġifieri servizzi tal-kura tas-saħħa pprovduti mill-bogħod, permezz tal-użu 
tal-ICT). Il-moviment fiżiku u l-preżenza tal-pazjent(a) fil-pajjiż fejn tingħata l-kura 
mhumiex meħtieġa. Id-Direttiva tista' tapplika, sakemm is-servizz tat-telemediċina* 
jiġi pprovdut minn fornitur tal-kura tas-saħħa li jkun jinsab f’pajjiż ieħor tal-UE*/taż-
ŻEE*.  

 
Inti għandek tkun taf li s-servizzi tal-kura tas-saħħa li ġejjin huma esklużi mid-
Direttiva 2011/24/UE*:  Il-kura fit-tul*, it-trapjant ta’ organi* u l-Programmi pubbliċi ta’ 
tilqim* 
 

Awtorizzazzjoni minn qabel 
Ġeneralment ma tkunx meħtieġa awtorizzazzjoni minn qabel* mis-servizz tas-saħħa 
nazzjonali* jew mill-fornitur tal-assigurazzjoni tas-saħħa* tiegħek skont id-
Direttiva 2011/24/UE*.  
 
Madankollu, għal xi trattamenti, il-leġiżlatur tal-UE ta lill-Istati Membri l-possibbiltà li 
jinstallaw sistema ta’ awtorizzazzjoni minn qabel*. L-Istati Membri jiddeċiedu, fid-
diskrezzjoni tagħhom, liema trattamenti speċifiċi jkunu soġġetti għal awtorizzazzjoni minn 
qabel*, u dan jirriżulta f’sett differenti ta’ regoli f’kull Stat Membru. Madankollu, il-liġi tal-
UE stabbiliet xi regoli bażiċi għal awtorizzazzjoni minn qabel (jekk jogħġbok ara t-
taqsima 5 dwar l-awtorizzazzjoni minn qabel).  
 

Rimborż u spejjeż 
Jekk tfittex trattament barra minn pajjiżek skont ir-rotta tad-Direttiva 2011/24/UE*, inti 
trid tħallas l-ispejjeż mediċi kollha bil-quddiem*. Imbagħad, tista’ tressaq talba għal 
rimborż mas-servizz tas-saħħa nazzjonali* / mal-fornitur tal-assigurazzjoni tas-saħħa* 
tiegħek f’pajjiżek. Huma jirrimborżawk skont it-tariffi domestiċi applikati f’każ li t-
trattament ma jkunx ġie pprovdut barra minn pajjiżek (jekk jogħġbok ara t-taqsima 6 
dwar ir-rimborż u l-ispejjeż). 

 
 

Restrizzjonijiet għall-applikabbiltà tad-Direttiva 2011/24/UE* 
!  Ir-rotta tad-Direttiva 2011/24/UE* ma tapplikax fis-sitwazzjonijiet li ġejjin:  
 

 Il-kura tas-saħħa transkonfinali fl-Iżvizzera* 

 Il-kura fit-tul*, it-trapjant ta’ organi* u l-programmi pubbliċi ta’ tilqim*  

 Trattament li mhuwiex kopert taħt is-servizz tas-saħħa nazzjonali*/l-assigurazzjoni 
tas-saħħa statutorja* f’pajjiżek 

3.3. Il-vantaġġi u l-iżvantaġġi tat-trattament ippjanat skont ir-
Regolamenti dwar is-Sigurtà Soċjali jew id-Direttiva 2011/24/UE 
 

Ir-Regolamenti dwar is-Sigurtà Soċjali  Id-Direttiva 2011/24/UE* 

Vantaġġi Vantaġġi: 

 Se tiġi ttrattat(a) bħala pazjent(a) b’assigurazzjoni 
tas-saħħa pubblika 
 

 F’xi każijiet, tista’ tingħata kura tas-saħħa barra mill-
firxa ta’ benefiċċji li huma koperti f’pajjiżek* 
 

 Ir-riskju finanzjarju li l-livell tal-ispejjeż barra l-pajjiż 
jaqbeż il-livell tal-ispejjeż tat-trattament f’pajjiżek 
jinġarr mis-servizz tas-saħħa nazzjonali* jew mill-
fornitur tal-assigurazzjoni tas-saħħa* tiegħek 
 

 Fil-biċċa l-kbira tal-każijiet, it-trattament ikun 
mingħajr ħlas u inti jkollok tħallas biss il-kopagament 
possibbli* 
 

 L-ispejjeż tiegħek għall-ivvjaġġar u s-soġġorn jiġu 
koperti meta jitħallsu f’każ li t-trattament suppost li 
jkun ingħata f’pajjiżek*  
 

 Bl-applikazzjoni tas-suppliment ta’ Vanbraekel*, fil-
każ ta’ trattament ippjanat, inti tista’ tkun intitolat(a) 
għal rifużjoni tal-ispejjeż kollha, jew ta’ parti mill-
ispejjeż, tal-kopagament* 
 

 Meta l-ispejjeż jitħallsu direttament bejn il-fornitur 
tal-kura tas-saħħa u s-servizz tas-saħħa nazzjonali* 
jew il-fornitur tal-assigurazzjoni tas-saħħa* tiegħek 
(pagament minn parti terza*), ma tiġġarrab l-ebda 
spiża għat-traduzzjonijiet tal-fatturi  

 Għal firxa wiesgħa ta’ trattamenti ma hemm l-ebda 
obbligu li tinkiseb awtorizzazzjoni minn qabel* 
 

 Meta tkun meħtieġa awtorizzazzjoni minn qabel*, is-
servizz tas-saħħa nazzjonali* jew il-fornitur tal-
assigurazzjoni tas-saħħa* tiegħek jista’ jirrifjuta t-talba 
tiegħek biss abbażi ta’ raġunijiet limitati ta’ rifjut  

 
 Inti liberu/a li tikkonsulta mal-fornituri tal-kura tas-

saħħa privati* jew li tmur fi sptarijiet privati  
 

 Fil-każ ta’ rati ogħla ta’ rimborż* f’pajjiżek*, tista’ 
tgawdi minn trattament bi spiża aktar baxxa 
 

 F’każ li ma tkun meħtieġa ebda awtorizzazzjoni minn 
qabel*, jista’ jkun li tkun tista’ tikseb aċċess għat-
trattament mediku* aktar malajr  
 
 

Żvantaġġi: Żvantaġġi:  

 Hija meħtieġa awtorizzazzjoni minn qabel* (il-
formola S2*) mis-servizz tas-saħħa nazzjonali* jew 
mill-fornitur tal-assigurazzjoni tas-saħħa* għat-tipi 
kollha ta’ kura tas-saħħa transkonfinali* 
 

 Ir-Regolamenti ġeneralment ma japplikawx għal 
sptarijiet privati u fornituri tal-kura tas-saħħa 
privati*, sakemm ma jkunux kuntrattati/affiljati mas-
sistema tas-saħħa statutorja.  
 

 Meta ma tkunx fil-pussess ta’ EHIC* jew formola S2* 
valida, ma tkunx intitolat(a) għall-ħlas tal-ispejjeż  

 

 Ikollok iġġorr inti stess ir-riskju finanzjarju li l-livell tal-
ispejjeż barra l-pajjiż jaqbeż il-livell tal-ispejjeż tat-
trattament f’pajjiżek  
 

 Ikollok tħallas l-ispejjeż kollha bil-quddiem* u tagħmel 
talba għal rimborż* wara 

 
 Ikollok id-dritt għal rimborż* biss meta t-trattament 

ikun kopert f'pajjiżek* 
 

 Qabel tivvjaġġa barra l-pajjiż, jista’ jkun hemm ċerta 
inċertezza dwar liema spejjeż se jkollok tħallas inti 
stess u liema spejjeż tkun tista’ tirkupra 

 
 L-ispejjeż mediċi jistgħu jaqbżu l-ammont imħallas 

mis-servizz tas-saħħa nazzjonali* jew mill-fornitur tal-
assigurazzjoni tas-saħħa* tiegħek 

 
 Jista' jkun li ġġarrab l-ispejjeż għat-traduzzjoni tal-

fatturi mitluba mis-servizz tas-saħħa nazzjonali* jew 

mill-fornitur tal-assigurazzjoni tas-saħħa* tiegħek 

④ Id-drittijiet tal-pazjenti  
 

4.1. Id-dritt tiegħek għal informazzjoni u kunsens infurmat 
 
Wieħed mill-objettivi ewlenin tad-Direttiva 2011/24/UE dwar l-applikazzjoni tad-drittijiet 
tal-pazjenti fil-qasam tal-kura tas-saħħa transkonfinali* huwa li l-pazjenti mobbli 
jingħataw informazzjoni aħjar dwar id-drittijiet tagħhom. Ikkuntattja lill-Punt ta’ Kuntatt 
Nazzjonali għal aktar informazzjoni dwar id-drittijiet u l-intitolamenti tiegħek fil-qasam 
tal-kura tas-saħħa transkonfinali (ara t-taqsima 11). 
 
Sabiex jgħinek tagħmel użu mid-drittijiet tiegħek fir-rigward tat-trattament barra l-pajjiż, 
il-fornitur tal-kura tas-saħħa fl-Istat Membru fejn tingħata l-kura huwa obbligat li 
jipprovdilek l-informazzjoni li ġejja:  
 

 Informazzjoni dwar it-trattament propost, fosthom informazzjoni dwar il-proċedura 
tat-trattament, l-eżitu antiċipat, id-detrimenti possibbli, ir-riskji tat-trattament u l-kura 
ta’ segwitu*  

 Informazzjoni dwar alternattivi ta’ trattament differenti  

 Informazzjoni dwar l-istandards ta’ kwalità u sikurezza fis-seħħ fil-pajjiż fejn tingħata l-
kura  

 Informazzjoni dwar il-prezzijiet tat-trattament u l-ispejjeż antiċipati  

 Informazzjoni dwar l-istatus tal-awtorizzazzjoni u tar-reġistrazzjoni tal-fornitur tal-kura 
tas-saħħa, li hija prova tal-liċenzja tiegħu li jipprattika l-mediċina  

 Informazzjoni dwar il-kopertura tal-assigurazzjoni tal-fornitur tal-kura tas-saħħa għar-
responsabbiltà professjonali 

 

Inti għandek id-dritt għal kunsens infurmat. Qabel tieħu kwalunkwe deċiżjoni jew tasal 
għal kwalunkwe ftehim, huwa importanti ħafna li tifhem il-kontenut tal-informazzjoni 
b’mod suffiċjenti. Qatt ma għandek taqbel fuq xi trattament jew intervent mediku meta 
tħoss li ma tkunx fhimt l-informazzjoni kollha, jew parti minnha, li kienet ipprovduta, 
lanqas meta tħoss li tkun teħtieġ aktar informazzjoni sabiex tkun tista’ tieħu d-deċiżjoni t-
tajba fir-rigward tal-kura tiegħek.  
 
Kun ċert ukoll li inti stess tipprovdi lill-fornitur tal-kura tas-saħħa bl-informazzjoni u d-data 
kollha meħtieġa dwar l-istat tas-saħħa u l-istorja medika tiegħek. Din l-informazzjoni tkun 
essenzjali sabiex tingħata kura sikura u ta’ kwalità għolja. Għandek tkun taf li informazzjoni 
inadegwata tista’ twassal għal trattament inadegwat u potenzjalment ta’ ħsara (ikkonsulta 
wkoll it-taqsima 4.4 dwar id-dritt tiegħek ta’ aċċess għar-rekords mediċi tiegħek). 

Sabiex taċċerta ruħek li inti u l-fornitur tal-kura tas-saħħa barra l-pajjiż qed taqblu dwar 
kollox, huwa importanti li jitqiesu l-barrieri lingwistiċi possibbli. Meta inti u l-fornitur tal-
kura tas-saħħa ma tkunux titkellmu bl-istess lingwa, kun ċert li tagħmel l-arranġamenti 
għall-interpretar u t-traduzzjoni tad-dokumenti. Ħafna drabi, inti stess tkun responsabbli li 
tagħmel l-arranġamenti għat-traduzzjoni. 
 

4.2. Id-dritt tiegħek dwar l-għażla tal-fornitur tal-kura tas-saħħa 
 
Inti għandek id-dritt li tagħżel liberament il-fornitur tal-kura tas-saħħa jew l-isptar fi 
kwalunkwe pajjiż tal-UE*/taż-ŻEE*. Tista’ tivvjaġġa barra l-pajjiż sabiex tingħata 
trattament mingħand speċjalista rinomat(a). F’każ ta’ tħassib jew meta tbiddel fehmtek, 
inti jkollok id-dritt li tirrifjuta kwalunkwe trattament jew intervent mediku.  
 
Kun af li f’każ ta’ trattament speċjalizzat, jista’ jkollok bżonn riferiment mingħand il-
prattikant ġenerali (GP) tiegħek f'pajjiżek jew mingħand GP fl-Istat Membru fejn tingħata l-
kura. Ikkuntattja lill-fornitur tas-saħħa nazzjonali*/fornitur tal-assigurazzjoni tas-saħħa* 
tiegħek għal aktar informazzjoni. 
 
Qabel tagħżel fornitur tal-kura tas-saħħa, kun ċert li tiġbor biżżejjed informazzjoni dwar:  

 Il-liċenzja tal-fornitur tal-kura tas-saħħa sabiex jipprattika l-mediċina 

 L-istatus tas-sigurtà soċjali tal-fornitur tal-kura tas-saħħa, jiġifieri informazzjoni 
dwar jekk il-fornitur tal-kura tas-saħħa huwiex intitolat li jipprovdi s-servizzi koperti 
taħt is-sistema tas-sigurtà soċjali: huwa fornitur tal-kura tas-saħħa pubbliku jew 
privat? 

 L-istandards tal-kwalità u s-sikurezza li għalihom huwa soġġett il-fornitur tal-kura 
tas-saħħa  

 
L-informazzjoni dwar il-fornitur tal-kura tas-saħħa tista’ tinġabar mill-Punt ta’ Kuntatt 
Nazzjonali tal-pajjiż fejn tingħata l-kura, kif ukoll mis-servizz tas-saħħa nazzjonali* jew 
mill-fornitur tal-assigurazzjoni tas-saħħa* ta’ dak il-pajjiż.   
 
Kun af li m'intix intitolat(a) għal kwalunkwe kura li tkun tixtieq. Huwa f’idejn il-fornitur tal-
kura tas-saħħa li jiddeċiedi liema trattament jew interventi huma l-aktar addattati abbażi 
ta’ raġunijiet mediċi, filwaqt li jqis l-istat attwali tas-saħħa u l-istorja medika tiegħek.  
 
Il-Punt ta’ Kuntatt Nazzjonali* fil-pajjiż fejn tingħata l-kura jista’ jipprovdilek aktar 
informazzjoni dwar il-fornituri tal-kura tas-saħħa, l-isptarijiet u l-faċilitajiet tas-saħħa li 
jinsabu f’dak il-pajjiż.  
 

4.3. Id-dritt tiegħek għall-aċċessibbiltà tal-isptarijiet għal pazjenti 
b’diżabbiltà  
 
Skont il-Konvenzjoni tan-NU dwar id-Drittijiet tal-Persuni b’Diżabbiltà*, l-Istati Membri 
huma obbligati li lill-persuni b’diżabbiltà jippermettulhom aċċess, fuq bażi ugwali ma’ 
oħrajn, għal faċilitajiet pubbliċi, inklużi teknoloġiji u sistemi tal-komunikazzjoni u l-
informatika, bħall-internet. Għal dak l-għan, l-Istati Membri huma obbligati li jieħdu 
kwalunkwe miżura sabiex jidentifikaw u jeliminaw kull ostakolu u barriera għall-
aċċessibbiltà. Iż-żoni kollha tal-isptar jew tal-faċilità tas-saħħa barra l-pajjiż li huma 

aċċessibbli għall-pubbliku għandhom ikunu aċċessibbli faċilment għall-persuni 
b’diżabbiltà, bħal pereżempju ż-żona tal-akkoljenza, il-parkeġġ, il-kurituri, is-sanità, il-
liftijiet u l-faċilitajiet tal-ikel.  
 
Qabel tivvjaġġa barra minn pajjiżek, inti intitolat(a) li tinforma ruħek dwar l-aċċessibbiltà 
tal-isptar jew tal-faċilità tas-saħħa barra l-pajjiż, kif ukoll dwar is-servizzi addizzjonali li 
jipprovdu sabiex jiżguraw l-aċċess u l-użu tal-faċilitajiet għall-persuni b’diżabbiltà. Għal 
aktar informazzjoni, jekk jogħġbok ikkuntattja lill-Punt ta’ Kuntatt Nazzjonali* fil-pajjiż 
fejn tingħata l-kura*.  
 

4.4. Id-dritt tiegħek li jkollok aċċess għal kopja tar-rekords mediċi 
tiegħek  
 
Għandek id-dritt titlob lill-fornitur tal-kura tas-saħħa barra l-pajjiż jiddokumenta r-rekords 
mediċi* tiegħek. Huwa saħansitra aktar importanti li inti dejjem titlob lill-fornitur tal-kura 
tas-saħħa barra l-pajjiż sabiex jagħmel dan. Id-dokumentazzjoni tar-rekords mediċi* 
tiegħek tista’ tkun importanti sabiex isiru l-arranġamenti għal kura ta’ segwitu* xierqa, kif 
ukoll sabiex tappella f’każ li ma tkunx sodisfatt(a) bil-kura tas-saħħa pprovduta.  
 
Barra minn hekk, għandek id-dritt li tikseb aċċess għal, jew li jkollok, mill-inqas kopja 
waħda tad-data personali* kollha dwar saħħtek. B’mod aktar speċifiku, għandek id-dritt li 
jkollok aċċess għal kopja tar-rekords mediċi* tiegħek li fihom tali informazzjoni bħal 
dijanjożi, riżultati tal-eżamijiet, valutazzjonijiet mill-fornituri tal-kura tas-saħħa u 
informazzjoni dwar kwalunkwe trattamenti jew interventi pprovduti. Id-drittijiet speċifiċi 
tiegħek ta’ aċċess għar-rekords mediċi* tiegħek se jiddependu fuq il-leġiżlazzjoni tal-pajjiż 
fejn tingħata l-kura. Ikkuntattja lill-Punt ta’ Kuntatt Nazzjonali fil-pajjiż fejn tingħata l-kura 
għal aktar informazzjoni.  
 
Għandek tkun taf li jekk tkun teħtieġ li r-rekords mediċi tiegħek jiġu ttrasferiti lill-fornitur 
tal-kura tas-saħħa tiegħek f’pajjiżek, jaf tkun obbligat(a) li tagħmel l-arranġamenti għat-
traduzzjoni.  

 

4.5. Id-dritt tiegħek għal kura ta’ segwitu  
 

Meta tkun ingħatajt trattament barra minn pajjiżek u jkun jidher li teħtieġ segwitu mediku, 
inti tkun intitolat(a) għal kura ta’ segwitu* xierqa ta’ kwalità ugwali f’pajjiżek. Il-kura ta’ 
segwitu* se tiġi pprovduta daqslikieku t-trattament jew l-intervent innifsu* kien ipprovdut 
ukoll f’pajjiżek minflok barra minn pajjiżek. 
 
Kun ċert li tagħmel l-arranġamenti għat-trasferiment ta’ kopja tar-rekords mediċi 
miżmuma mill-fornituri tal-kura tas-saħħa barra l-pajjiż sabiex jiġu ppreżentati lill-fornituri 
tal-kura tas-saħħa tiegħek lura f’pajjiżek. B’dan il-mod, ikunu jistgħu jsiru l-arranġamenti 
għal kura ta’ segwitu xierqa. Jekk ikun meħtieġ, għandek tagħmel l-arranġamenti għat-
traduzzjoni tad-dokumenti. 
 
Kun ċert ukoll li l-fornitur tal-kura tas-saħħa li joħroġ ir-riċetta jkun infurmat dwar il-
pjanijiet tiegħek li tippreżenta kwalunkwe riċetta* għal mediċini jew tagħmir mediku lil 
spiżjar lura f’pajjiżek. B’dan il-mod, il-fornitur tal-kura tas-saħħa li joħroġ ir-riċetta jista’ 

jiżgura li joħroġ ir-riċetta f’konformità mal-linji gwida għall-użu transkonfinali.  (ara t-
taqsima 10 dwar ir-riċetti barra l-pajjiż).  
 

4.6. Id-dritt tiegħek li tappella d-deċiżjonijiet rigward awtorizzazzjoni 
minn qabel u rimborż  
 
Inti għandek id-dritt li tappella kwalunkwe deċiżjoni tas-servizz tas-saħħa nazzjonali* / 
tal-fornitur tal-assigurazzjoni tas-saħħa* tiegħek rigward il-proċess tiegħek li tikseb 
aċċess għall-kura tas-saħħa barra minn pajjiżek.  
 
Jekk ma tkunx sodisfatt(a) bid-deċiżjoni tas-servizz tas-saħħa nazzjonali* / tal-fornitur tal-
assigurazzjoni tas-saħħa* tiegħek rigward it-talba tiegħek għal awtorizzazzjoni minn 
qabel, għandek id-dritt li tappella. L-istess japplika għad-deċiżjonijiet rigward ir-rimborż 
għall-ispejjeż imġarrba barra l-pajjiż. 
 
Id-drittijiet u l-intitolamenti speċifiċi tiegħek għall-appell jiddependu fuq il-leġiżlazzjoni 
applikabbli fil-pajjiż tal-oriġini tiegħek. Ikkuntattja lill-Punt ta’ Kuntatt Nazzjonali f’pajjiżek 
għal aktar informazzjoni dwar fejn għandek tindirizza l-appell tiegħek, l-għażliet 
proċedurali tiegħek, il-limiti ta’ żmien antiċipati għal deċiżjoni, kif ukoll l-ispejjeż 
amministrattivi possibbli. 

 

4.7. Id-dritt tiegħek li tressaq ilment u tfittex rimedju 
 

Jekk ma tkunx sodisfatt(a) bit-trattament li tkun ingħatajt barra minn pajjiżek, inti 
intitolat(a) li tressaq ilment u tfittex rimedju.  
 
Billi t-trattament barra l-pajjiż jiġi pprovdut taħt l-iskema tal-leġiżlazzjoni medika tal-pajjiż 
fejn tingħata l-kura*, il-leġiżlazzjoni u l-iskema tal-assigurazzjoni ta’ dak il-pajjiż se 
japplikaw fil-każ ta’ korrimenti fit-trattament. L-ilmenti u r-rimedji se jiġu ttrattati taħt is-
sistema tal-assigurazzjoni tal-pazjenti fis-seħħ fil-pajjiż fejn tingħata l-kura*. 
 
Ikkuntattja lill-Punt ta’ Kuntatt Nazzjonali* fil-pajjiż fejn tingħata l-kura* għal aktar 
informazzjoni dwar l-għażliet tiegħek sabiex tressaq ilment, issolvi tilwim u tfittex rimedju. 
Informa ruħek dwar il-proċeduri amministrattivi, ċivili u kriminali differenti fis-seħħ, il-passi 
li teħtieġ li tieħu, il-limitu ta’ żmien, kif ukoll l-ispejjeż proċedurali antiċipati.  
 

4.8. Id-dritt tiegħek għall-privatezza 
 
Inti intitolat(a) għall-protezzjoni tad-data personali tiegħek* miġbura u ddokumentata 
mill-fornituri tal-kura tas-saħħa tiegħek jew mill-isptar li jikkurak barra l-pajjiż, mis-servizz 
tas-saħħa nazzjonali*/mill-fornitur tal-assigurazzjoni tas-saħħa* barrani jew kwalunkwe 
każ ieħor li jiġbor, jipproċessa jew juża d-data tiegħek. Se tapplika l-leġiżlazzjoni dwar il-
protezzjoni tad-data tal-pajjiż fejn tingħata l-kura.  
 
Skont id-Direttiva 95/46/UE*, l-Istati Membri tal-UE huma obbligati li joffru livell minimu 
ta’ protezzjoni tad-data. Madankollu, il-kontenut konkret tal-leġiżlazzjoni nazzjonali dwar 
il-protezzjoni tad-data jvarja bejn l-Istati Membri.   

Ir-Regolament Ġenerali dwar il-Protezzjoni tad-Data* huwa l-istrument legali ġdid tal-
UE għall-protezzjoni ta’ data personali. Dan ir-Regolament fih salvagwardji ġodda 
maħsuba sabiex jiżguraw li d-data personali* tiegħek ma tintużax ħażin jew ma tiġix 
miżapproprjata. Skont ir-Regolament, inti se tgawdi mill-istess livell ta’ protezzjoni f’kull 
Stat Membru tal-UE*.  
 
Informa ruħek dwar id-drittijiet u l-intitolamenti tiegħek rigward il-protezzjoni tad-data 
personali* tiegħek iddokumentata barra l-pajjiż.  
 

4.9. Id-dritt tiegħek għal prezzijiet ugwali tat-trattament  
 
Skont id-Direttiva 2011/24/UE, il-fornituri tal-kura tas-saħħa huma obbligati japplikaw l-
istess skala ta’ tariffi għall-kura tas-saħħa pprovduta lill-pazjenti li jivvjaġġaw minn barra l-
pajjiż, bħal dawk għall-pazjenti domestiċi f’sitwazzjoni medika komparabbli.   Il-fornitur 
tal-kura tas-saħħa tiegħek barra l-pajjiż mhuwiex intitolat li jitlob spejjeż addizzjonali 
abbażi tal-fatt li inti pazjent li qed tivvjaġġa minn pajjiż ieħor tal-UE*/taż-ŻEE* biss. 

 
Kun ċert li qabel ma tivvjaġġa barra minn pajjiżek, tiġbor informazzjoni dwar it-tariffi tal-
fornitur tal-kura tas-saħħa u l-ispejjeż tal-kura fil-pajjiż fejn tingħata l-kura*.  
 

4.10. Id-drittijiet tiegħek fil-pajjiż fejn tingħata l-kura  
 
Meta tfittex kura tas-saħħa barra l-pajjiż, tkun intitolat(a) għall-istess drittijiet tal-pazjenti 
bħall-pazjenti domestiċi, inklużi: 
 

 Id-drittijiet tal-pazjenti għal trattament 

 Id-drittijiet tal-pazjenti għar-rifjut ta' trattament  

 Id-drittijiet tal-pazjenti għal informazzjoni u kunsens infurmat  

 Id-drittijiet tal-pazjenti għall-privatezza  

 Id-drittijiet tal-pazjenti għall-aċċess għar-rekords mediċi* 

 Id-drittijiet tal-pazjenti għal trattament ta’ kwalità u s-sikurezza tal-pazjenti 

 Id-drittijiet tal-pazjenti li jressqu ilment u jfittxu rimedju  

 …. 
 

Ikkuntattja lill-Punt ta’ Kuntatt Nazzjonali* tal-pajjiż fejn tingħata l-kura* għal aktar 
informazzjoni dwar id-drittijiet tal-pazjenti fis-seħħ. 

⑤ Awtorizzazzjoni minn qabel għal trattament ippjanat 
 

5.1.  Awtorizzazzjoni minn qabel skont ir-Regolament dwar is-Sigurtà 
Soċjali (KE) 987/2009 

 
 Meta tkun tixtieq tikseb aċċess għal trattament mediku* barra minn pajjiżek skont ir-

Regolamenti dwar is-Sigurtà Soċjali*, se tkun teħtieġ awtorizzazzjoni minn qabel* mis-
servizz tas-saħħa nazzjonali*/mill-fornitur tal-assigurazzjoni tas-saħħa* tiegħek fil-pajjiż li 
inti assigurat taħt is-sistema tas-sigurtà soċjali tiegħu (teżisti eċċezzjoni għall-persuni li 
jirrisjedu barra dak il-pajjiż, ara t-taqsima 12.2) għal kwalunkwe tip ta’ trattament, kemm 
għall-pazjenti fl-isptar kif ukoll għall-pazjenti ta’ barra.  

 
L-awtorizzazzjoni minn qabel tingħata mal-ħruġ tal-formola S2* Ewropea (il-formola E112 
l-antika). Dan id-dokument irid jiġi ppreżentat bħala prova ta’ awtorizzazzjoni minn qabel* 
u jrid jiġi sottomess qabel ma tivvjaġġa barra minn pajjiżek għal trattament.  

 
Is-servizz tas-saħħa nazzjonali*/il-fornitur tal-assigurazzjoni tas-saħħa* tiegħek 
normalment ikun liberu li jiddeċiedi jekk għandhiex tingħata awtorizzazzjoni minn qabel* 
jew le. It-talba tiegħek tista’ tiġi rrifjutata għal diversi raġunijiet. Pereżempju, is-servizz tas-
saħħa nazzjonali*/il-fornitur tal-assigurazzjoni tas-saħħa* tiegħek jista’ jirrifjuta li joħroġ il-
formola S2* minħabba l-fatt li t-trattament mhuwiex fost il-benefiċċji tal-mard koperti 
taħt is-servizz tas-saħħa nazzjonali* / l-iskema ta’ assigurazzjoni tas-saħħa statutorja* ta’ 
pajjiżek*.  
 
Madankollu, l-awtorizzazzjoni minn qabel* tista’ tiġi rrifjutata fil-każ li ġej: 

 it-trattament huwa fost il-benefiċċji tal-mard koperti taħt is-sistema tas-sigurtà 
soċjali ta’ pajjiżek (fi kliem ieħor, inti intitolat(a) għal dan it-trattament f’pajjiżek) u 
barra minn hekk, 

 inti ma tistax tingħata dan it-trattament f’limitu ta’ żmien medikament 
ġustifikabbli, filwaqt li jitqiesu l-istat tas-saħħa attwali tiegħek u l-kors probabbli 
tal-marda tiegħek.  
 

 

JEKK JOGĦĠBOK INNOTA - Mard rari   
 
Hekk kif is-servizzi tas-saħħa nazzjonali* jew il-fornituri tal-assigurazzjoni tas-saħħa* jiddeċiedu, fid-
diskrezzjoni tagħhom, jekk għandhiex tingħata awtorizzazzjoni għal trattament barra l-pajjiż jew le, il-
pazjenti b’mard rari jistgħu jiġu offruti l-possibbiltà skont ir-Regolamenti dwar is-Sigurtà Soċjali 
(KE) 883/2004 u 987/2009* sabiex ifittxu trattament fi Stat Membru ieħor tal-UE*/taż-ŻEE* jew fl-
Iżvizzera* anki għal dijanjożi u trattamenti li mhumiex disponibbli fil-pajjiż ta’ oriġini tal-pazjent*. 
Sakemm it-trattament ikkonċernat ikun kopert fil-pajjiż fejn tingħata l-kura, tista’ tingħata 
awtorizzazzjoni minn qabel.  
 
! Attenzjoni: Fil-każ ta’ dan tal-aħħar, sempliċiment għandek id-dritt li titlob awtorizzazzjoni minn qabel*. 
Jibqa’ fid-diskrezzjoni tas-servizz tas-saħħa nazzjonali* / tal-fornitur tal-assigurazzjoni tas-saħħa* li jagħti 
awtorizzazzjoni minn qabel*. Madankollu, l-awtorizzazzjoni trid tingħata meta tintalab fi kwalunkwe 
sitwazzjoni fejn it-trattament ikun kopert f’pajjiżek* u ma jistax jiġi pprovdut hemmhekk f’limitu ta’ 
żmien li jkun medikament ġustifikabbli, minħabba l-istat tas-saħħa tiegħek. 
 
 
F’każ ta’ marda rari, informa ruħek ukoll dwar l-eżistenza ta’ Netwerks ta’ Referenza Ewropej* (ERNs), li 
huma netwerks virtwali li jinvolvu l-fornituri tal-kura tas-saħħa speċjalizzati madwar l-Ewropa. Għal aktar 
informazzjoni, jekk jogħġbok ikkonsulta s-sit www.europa.eu/youreurope 

5.2. Awtorizzazzjoni minn qabel skont id-Direttiva 2011/24/UE 
 
Għal xi trattamenti, l-Istati Membri għandhom il-possibbiltà li jinstallaw sistema ta’ 
awtorizzazzjoni minn qabel*. L-Istati Membri jiddeċiedu, fid-diskrezzjoni tagħhom, liema 
trattamenti speċifiċi jkunu soġġetti għal awtorizzazzjoni minn qabel*, u dan jirriżulta f’sett 
differenti ta’ regoli f’kull Stat Membru. Madankollu, il-liġi tal-UE tistabbilixxi xi regoli bażiċi 
għal awtorizzazzjoni minn qabel: 

 
Awtorizzazzjoni minn qabel tista’ tkun meħtieġa biss għal ċerti kategoriji 
ta’ kura tas-saħħa  
 Il-kura tas-saħħa li tinvolvi akkomodazzjoni mal-lejl fi sptar 

 Il-kura tas-saħħa li tinvolvi infrastruttura medika jew tagħmir mediku speċjalizzati 
ħafna u għaljin ħafna  

 Il-kura tas-saħħa li tippreżenta riskju għas-sikurezza tal-pazjent stess (riskju għas-
sikurezza tal-pazjent) jew għal dik tal-popolazzjoni ġenerali (riskju għas-sikurezza 
tal-popolazzjoni ġenerali*) 

 Il-kura tas-saħħa pprovduta minn fornitur tal-kura tas-saħħa li, fuq bażi ta’ każ b’każ, 
tista’ twassal għal tħassib serju u speċifiku relatat mal-kwalità u s-sikurezza tal-
kura 

 
Talba għal awtorizzazzjoni minn qabel tista’ tiġi rrifjutata biss, f’każ li 
 it-trattament jippreżenta riskju għas-sikurezza tiegħek stess (riskju għas-sikurezza 

tal-pazjent*) jew għal dik tal-popolazzjoni ġenerali (riskju għas-sikurezza tal-
popolazzjoni ġenerali*) 

 it-trattament jiġi pprovdut minn fornitur tal-kura tas-saħħa li, fuq bażi ta’ każ b’każ, 
jista’ jwassal għal tħassib serju u speċifiku relatat mal-kwalità u s-sikurezza tal-kura 

 it-trattament jista’ jiġi pprovdut ukoll fit-territorju tal-Istat Membru stess f’limitu ta’ 
żmien li jkun medikament ġustifikabbli, filwaqt li jitqiesu l-istat attwali tas-saħħa u l-
kors probabbli tal-marda tiegħek  

 
L-awtorizzazzjoni minn qabel ma tistax tiġi miċħuda meta  
 tkun intitolat għal dan it-trattament taħt is-servizz tas-saħħa nazzjonali*/il-fornitur 

tal-assigurazzjoni tas-saħħa* tal-pajjiż tar-residenza tiegħek, u 

 it-trattament ma jkunx jista’ jiġi pprovdut fit-territorju tiegħu f’limitu ta’ żmien li 
jkun medikament ġustifikabbli, abbażi ta’  
- valutazzjoni medika oġġettiva tal-kundizzjoni medika tiegħek,  
- l-istorja u l-kors probabbli tal-marda tiegħek,  
- il-grad tal-uġigħ tiegħek u/jew in-natura tad-diżabbiltà tiegħek fil-ħin tat-talba 

tiegħek  

 
Qabel tivvjaġġa barra minn pajjiżek, għandek dejjem tikkonsulta mas-servizz tas-saħħa 
nazzjonali* / mal-fornitur tal-assigurazzjoni tas-saħħa* nazzjonali tiegħek sabiex tinforma 
ruħek dwar liema trattament huwa soġġett għal awtorizzazzjoni minn qabel*, dwar il-
proċedura sabiex tinkiseb awtorizzazzjoni minn qabel* u dwar il-limitu ta’ żmien antiċipat 
sabiex tirċievi deċiżjoni. Irrispettivament mill-proċedura nazzjonali speċifika, inti 
intitolat(a) għal deċiżjoni f’perjodu ta’ żmien raġonevoli.   

5.3. Prijorità tar-Regolamenti dwar is-Sigurtà Soċjali (KE) 883/2004 u 
987/2009* 

 
ATTENZJONI: prijorità tar-Regolamenti dwar is-Sigurtà Soċjali*, sakemm 
ma ssirx talba espliċita 
Meta tapplika għall-awtorizzazzjoni minn qabel* meħtieġa sabiex tikseb trattament barra 
minn pajjiżek li jinvolvi akkomodazzjoni mal-lejl fi sptar jew tagħmir mediku għali u 
speċjalizzat ħafna, is-servizz tas-saħħa nazzjonali*/il-fornitur tal-assigurazzjoni tas-saħħa* 
tiegħek għandu qabelxejn dejjem jeżamina l-applikabbiltà tar-Regolamenti dwar is-Sigurtà 
Soċjali (KE) 883/2004 u 987/2009*.  
 
Meta l-kundizzjonijiet sabiex tingħata t-trattament skont ir-Regolamenti jiġu ssodisfati, is-
servizz tas-saħħa nazzjonali*/il-fornitur tal-assigurazzjoni tas-saħħa* joħroġ 
awtomatikament awtorizzazzjoni minn qabel* skont ir-Regolamenti dwar is-Sigurtà 
Soċjali* (il-formola S2*). Madankollu, jekk tippreferi tingħata t-trattament skont id-
Direttiva 2011/24/UE*, inti se jkollok titlob espliċitament lis-servizz tas-saħħa nazzjonali* / 
lill-fornitur tal-assigurazzjoni tas-saħħa* tiegħek għall-applikazzjoni tagħha.  

⑥ Rimborż u spejjeż 
 

6. 1. Rimborż u spejjeż skont ir-Regolamenti dwar is-Sigurtà Soċjali 
(KE) 883/2004 u 987/2009 
 
Tariffi applikati fil-pajjiż fejn tingħata l-kura 
Malli turi l-Karta tal-Assigurazzjoni tas-Saħħa tal-Unjoni Ewropea* valida (għal trattament 
mhux ippjanat*) jew il-formola S2* (għal trattament ippjanat), tingħata trattament bl-
istess termini u bl-istess prezz bħall-pazjenti koperti taħt is-servizz tas-saħħa 
nazzjonali* / l-assigurazzjoni tas-saħħa statutorja* fil-pajjiż tas-soġġorn tiegħek.  
 
Bħala riżultat, se tapplika t-tariffa tar-rimborż tal-pajjiż fejn tingħata l-kura*.  

 
Metodu tal-ħlas applikat fil-pajjiż fejn tingħata l-kura 
Barra minn hekk, il-metodu tal-ħlas se jiddependi fuq il-leġiżlazzjoni tal-pajjiż fejn tingħata 
l-kura.  

 
1) Jekk it-trattament li tkun teħtieġ ikun mingħajr ħlas għar-residenti lokali – Fi kliem ieħor, 

jekk ikun hemm sistema ta’ ħlas minn parti terza* fis-seħħ: 
 
 Jew ma jkollok tħallas xejn jew inkella jkollok tħallas biss il-parti tal-ispejjeż tal-

pazjent (kopagament) 
 

 l-ispejjeż se jitħallsu direttament bejn il-fornitur tal-kura tas-saħħa barra l-pajjiż u s-
servizz tas-saħħa nazzjonali*/il-fornitur tal-assigurazzjoni tas-saħħa* ta’ dak il-
pajjiż. Imbagħad, is-servizz tas-saħħa nazzjonali*/il-fornitur tal-assigurazzjoni tas-
saħħa* barrani se jikkollabora mas-servizz tas-saħħa nazzjonali*/il-fornitur tal-
assigurazzjoni tas-saħħa* tiegħek stess f’pajjiżek biex jikseb rifużjoni  

 
 
2) Jekk ikollok tħallas għat-trattament:  

 
 tista’ titlob rimborż direttament mis-servizz tas-saħħa nazzjonali*/mill-fornitur tal-

assigurazzjoni tas-saħħa* lokali waqt li tkun għadek fil-pajjiż tas-soġġorn tiegħek. 
Imbagħad, is-servizz tas-saħħa nazzjonali*/il-fornitur tal-assigurazzjoni tas-saħħa* 
barrani se jikkollabora mas-servizz tas-saħħa nazzjonali*/il-fornitur tal-
assigurazzjoni tas-saħħa* tiegħek stess f’pajjiżek biex iġib il-flus lura 

 
 jew inkella, tista’ titlob rimborż* mis-servizz tas-saħħa nazzjonali* / mill-fornitur 

tal-assigurazzjoni tas-saħħa* tiegħek malli tirritorna f’pajjiżek 
 

 

Kopagament 
Irrispettivament minn liema proċedura tal-ħlas tapplika, ikollok tħallas biss l-ispejjeż tal-
kopagament* inti stess, jiġifieri s-sehem tal-pazjent. L-ammont tal-kopagament* se 
jiddependi fuq il-leġiżlazzjoni applikata fil-pajjiż fejn tingħata l-kura*. Bħala riżultat, tħallas 
l-istess ammont daqslikieku kont pazjent lokali. 

Madankollu, fil-każ ta’ trattament ippjanat*, jista’ jkun li tkun tista’ tassumi l-ispejjeż kollha 
tal-kopagament* jew parti minnhom. L-hekk imsejjaħ suppliment ta’ Vanbraekel* se 
jkollu jitħallas mis-servizz tas-saħħa nazzjonali* / mill-fornitur tal-assigurazzjoni tas-
saħħa* tiegħek meta l-ispejjeż li jitħallsu minn dan tal-aħħar għat-trattament barra l-pajjiż 
ikunu aktar baxxi mill-ispejjeż li kien ikollu jassumi li kieku l-istess trattament ġie pprovdut 
fit-territorju tiegħu stess.  

 
B’mod aktar speċifiku, meta t-tariffa f’pajjiżek tkun ogħla mit-tariffa fil-pajjiż fejn tingħata 
l-kura, inti tiġi rimborżat(a) sal-ammont li kien jitħallas kieku t-trattament ġie pprovdut 
f’pajjiżek (mingħajr ma jinqabeż l-infiq attwali mġarrab barra l-pajjiż).   
 
Kun ċert li tressaq talba għal rimborż addizzjonali skont is-suppliment ta’ Vanbraekel*, 
meta jkun applikabbli.  
 
 

Spejjeż addizzjonali għall-ivvjaġġar u s-soġġorn 
Ġeneralment, ikunu koperti biss l-ispejjeż mediċi. Spejjeż addizzjonali għall-ivvjaġġar u s-
soġġorn, bħalma huma l-ispejjeż tal-lukandi, tat-trasport jew tas-sussistenza, kif ukoll 
dawk tal-persuna li takkumpanjak mhumiex koperti. Madankollu, se tkun intitolat(a) għal 
rimborż għall-ispejjeż addizzjonali li kien ikollu jħallas is-servizz tas-saħħa nazzjonali*/il-
fornitur tal-assigurazzjoni tas-saħħa* tiegħek li kieku l-istess trattament kien ipprovdut fit-
territorju tiegħu stess.  
 

 
Jekk jogħġbok ikkuntattja lis-servizz tas-saħħa nazzjonali*/lill-fornitur tal-assigurazzjoni 
tas-saħħa* tiegħek jew lill-Punt ta’ Kuntatt Nazzjonali* għal aktar informazzjoni dwar l-
ammont ta’ spejjeż li se jitħallsu u dwar liema spejjeż fl-aħħar nett se jkollok tħallas inti 
stess.  

 

 
6. 2. Rimborż u spejjeż skont id-Direttiva 2011/24/UE 

 

Tariffi applikati fil-pajjiż tal-oriġini  
Inti se tkun intitolat(a) għal rimborż skont it-tariffi domestiċi applikati f'każ li t-
trattament ma ġiex ipprovdut barra minn pajjiżek iżda fl-Istat Membru tiegħek stess. 
Bħala riżultat, se tapplika t-tariffa tal-pajjiż tar-residenza tiegħek. 
 

 

Ħlas bil-quddiem 
Fil-bidu, tħallas l-ispejjeż mediċi kollha inti stess. Imbagħad, tista’ tressaq talba għal 
rimborż* mas-servizz tas-saħħa nazzjonali* / mal-fornitur tal-assigurazzjoni tas-saħħa* 
tiegħek malli tirritorna f’pajjiżek. Dan tal-aħħar jirrimborżak b’mod retrospettiv skont ir-
regoli u r-rati applikati mis-sistema tas-sigurtà soċjali tiegħu stess. L-ammont li għalih inti 
intitolat(a) ma jistax ikun ogħla mill-ispejjeż attwali li ħallast għat-trattament tiegħek barra 
minn pajjiżek. 

Sabiex ikun jista’ japprova t-talba tiegħek għal rimborż, is-servizz tas-saħħa nazzjonali*/il-
fornitur tal-assigurazzjoni tas-saħħa* tiegħek jista’ jitlob li jiġu ppreżentati kull xorta ta’ 
dokumenti ta’ prova tat-trattament eżatt li tkun ingħatajt u l-ispejjeż li ġarrabt. Kun ċert(a) 
li tiċċekkja minn qabel liema dokumenti jenħtieġ li jinġabru. Barra minn hekk, is-servizz 
tas-saħħa nazzjonali*/il-fornitur tal-assigurazzjoni tas-saħħa* jista’ jitlob li d-dokumenti 
jiġu tradotti għal-lingwa tal-pajjiż tal-oriġini. Jista’ jkun ikollok bżonn tħallas kwalunkwe 
spejjeż tat-traduzzjoni inti stess.  
 

Kopagament 
Għandek tkun taf li se tiġi rrimborżat(a) biss sat-tariffa applikata f’pajjiżek, li tista’ tkun 
inqas minn dik li ħallast għat-trattament barra minn pajjiżek. Dan jista’ jwassal biex ikollok 
tħallas parti kbira mill-ispejjeż mediċi inti stess. Madankollu, jista’ jseħħ ukoll l-oppost: it-
tariffi applikabbli f’pajjiżek* jistgħu jkunu ogħla mit-tariffi applikati fil-pajjiż fejn tingħata l-
kura*. Fil-każ tal-aħħar, jista’ jkun possibbli li tingħata rifużjoni sħiħa għall-ispejjeż mediċi 
mġarrba barra minn pajjiżek. B’hekk, l-ammont eżatt tal-ispejjeż li fl-aħħar mill-aħħar 
ikollok tħallas inti stess se jiddependi għalkollox mill-iskema ta’ rimborż applikata 
f’pajjiżek*.  
 
Kun ċert li titlob lill-fornitur tal-kura tas-saħħa barra minn pajjiżek biex jelenka l-ispejjeż 
totali li għandhom ikunu mistennija, kif ukoll l-ispejjeż addizzjonali possibbli li mhumiex 
inklużi fil-prezz. Ġeneralment, huma biss l-ispejjeż mediċi direttament relatati mat-
trattament speċifiku li jistgħu jiġu mħallsa skont id-Direttiva 2011/24/UE*. L-ispejjeż 
addizzjonali, bħalma huma l-ispejjeż għall-ivvjaġġar u s-soġġorn, jew il-medikazzjoni għall-
uġigħ mingħajr riċetta, iridu jitħallsu minnek stess. L-Istati Membri jistgħu jiddeċiedu, fid-
diskrezzjoni tagħhom, li jirrimborżaw spejjeż relatati oħrajn minbarra l-ispejjeż mediċi, 
bħall-ispejjeż għall-ivvjaġġar u l-akkomodazzjoni jew spejjeż addizzjonali li jistgħu jġarrbu 
l-persuni b’diżabbiltà meta jingħataw trattament barra minn pajjiżhom.   
 
 
Qabel tivvjaġġa barra minn pajjiżek, għandek dejjem tikkonsulta mas-servizz tas-saħħa 
nazzjonali* / mal-fornitur tal-assigurazzjoni tas-saħħa* tiegħek sabiex tinġabar 
informazzjoni dwar l-ispejjeż antiċipati u r-rati ta’ rimborż. Ipprova stabbilixxi liema spejjeż 
tista’ tistenna li fl-aħħar mill-aħħar ikollok tħallas inti stess.  
 
Barra minn hekk, iċċekkja wkoll minn qabel liema istituzzjoni għandek tindirizza għal 
rimborż, il-proċeduri u l-limiti ta’ żmien applikabbli u liema dokumenti meħtieġa se jkollok 
tipprovdi.   

⑦ Kwalità u sikurezza  
 
Inti intitolat(a) għal trattament sikur u ta’ kwalità għolja fi kwalunkwe pajjiż tal-UE*/taż-
ŻEE*. 
 
Informa ruħek dwar l-istandards tas-sikurezza u l-kwalità li huma fis-seħħ fil-pajjiż fejn 
tingħata l-kura u dwar liema fornituri tal-kura tas-saħħa huma soġġetti għal dawn l-
istandards. Kun ċert li tiġbor biżżejjed informazzjoni dwar is-sistema tal-kura tas-saħħa 
fejn tixtieq tikseb it-trattament. Il-Punt ta’ Kuntatt Nazzjonali* tal-pajjiż fejn tingħata l-
kura* se jipprovdilek l-informazzjoni kollha meħtieġa rigward dawn is-suġġetti.  
 
Fi kwalunkwe każ, ikkonsulta mal-GP* tiegħek qabel ma timpenja ruħek li tfittex 
trattament barra minn pajjiżek. Billi l-GP tiegħek huwa dak li l-aktar ikun infurmat dwar l-
istat tas-saħħa attwali u r-rekords mediċi tiegħek, dan jista’ jgħinek tieħu l-aħjar deċiżjoni 
rigward il-pjanijiet tiegħek li tieħu t-trattament barra minn pajjiżek. Tista’ tibbenifika wkoll 
minn konsultazzjoni ma’ atturi oħrajn, bħal fornituri tal-kura tas-saħħa speċjalizzati, 
organizzazzjonijiet tal-pazjenti jew saħansitra konoxxenti li taf li għandhom esperjenza fil-
kura tas-saħħa transkonfinali. Aktar ma tkun tista’ tiġbor informazzjoni aktar aħjar.  
 
Barra minn hekk, kun ċert li tinforma ruħek u li tagħmel arranġamenti xierqa, bħal:  

 Informa ruħek dwar it-trattament, inkluża informazzjoni dwar alternattivi ta’ 
trattament, il-proċedura tat-trattament, l-eżitu antiċipat, id-detrimenti u r-riskji 
possibbli  

 Informa ruħek dwar il-fornitur tal-kura tas-saħħa, l-isptar jew il-faċilità tas-saħħa 
fejn tixtieq tmur 

 Informa ruħek dwar x’għandek tagħmel u lil min għandek tikkuntattja f’każ li xi 
ħaġa tmur ħażin  

 Agħmel l-arranġamenti għall-interpretar, meta jkun meħtieġ  

 Agħmel l-arranġamenti għat-trasferiment u t-traduzzjoni tar-rekords mediċi 

 Agħmel l-arranġamenti għall-kura ta’ segwitu  
 
F’każ li ma tkunx sodisfatt(a) bit-trattament jew l-intervent li tingħata, inti intitolat(a) 
tressaq ilment u tfittex rimedju skont il-leġiżlazzjoni tal-pajjiż fejn tingħata l-kura (jekk 
jogħġbok ikkonsulta t-taqsima 9.2).  

⑧ Rekords mediċi 
 

8. 1. Dritt għad-dokumentazzjoni tar-rekords mediċi  
 
Għandek id-dritt titlob lill-fornitur tal-kura tas-saħħa barra l-pajjiż jiddokumenta r-rekords 
mediċi* tiegħek. Huwa saħansitra aktar ta’ importanza kbira li dejjem titlob lill-fornitur tal-
kura tas-saħħa barra minn pajjiżek biex jagħmel dan.  
 
Id-dokumentazzjoni tar-rekords mediċi* tiegħek tista’ tkun importanti għal  

 l-arranġamenti għal kura ta’ segwitu xierqa* 

 il-preżentazzjoni ta’ prova tat-trattament mediku barra l-pajjiż, li hija meħtieġa 
biex titlob rimborż  

 it-tfittxija ta’ rimedju f’każ li ma tkunx sodisfatt(a) bil-kura pprovduta  

 
Għandek dejjem tkun taf bid-dritt tiegħek għall-protezzjoni tad-data personali tiegħek* 
miġbura u dokumentata mill-fornituri tal-kura tas-saħħa tiegħek jew mill-isptar li jikkurak 
barra l-pajjiż, mis-servizz tas-saħħa nazzjonali*/mill-fornitur tal-assigurazzjoni tas-saħħa* 
barrani jew kwalunkwe każ ieħor li jiġbor, jipproċessa jew juża d-data tiegħek (ara t-
taqsima 4.8 dwar id-drittijiet tal-pazjenti għall-privatezza). 
 
 

8. 2. Dritt ta’ aċċess għal kopja tar-rekords mediċi tiegħek   
 
Għandek id-dritt tikseb aċċess għal kopja tad-data personali* kollha dwar saħħtek. 
B’mod aktar speċifiku, għandek id-dritt li jkollok aċċess għal kopja tar-rekords mediċi* 
tiegħek li fihom tali informazzjoni bħal dijanjożi, riżultati tal-eżamijiet, valutazzjonijiet mill-
fornituri tal-kura tas-saħħa u informazzjoni dwar kwalunkwe trattamenti jew interventi 
pprovduti. Id-drittijiet speċifiċi tiegħek ta’ aċċess għar-rekords mediċi* tiegħek se 
jiddependu fuq il-leġiżlazzjoni tal-pajjiż fejn tingħata l-kura. Ikkuntattja lill-Punt ta’ Kuntatt 
Nazzjonali fil-pajjiż fejn tingħata l-kura għal aktar informazzjoni.  

 

8. 3. Dritt għat-trasferiment tar-rekords mediċi  
 
Għandek tkun taf bil-perikli li jirriżultaw mit-trattament jew l-intervent mediku mogħti 
mingħajr it-trasferiment meħtieġ tar-rekords mediċi* tiegħek lill-fornitur tal-kura tas-
saħħa barra minn pajjiżek. Sabiex jiġi evitat li tingħata trattament żbaljat u ta' ħsara, huwa 
importanti ħafna li l-fornitur tal-kura tas-saħħa li jikkurak ikollu kopja tar-rekords mediċi* 
tiegħek, li jippermettulu jikseb għarfien dwar l-istat tas-saħħa attwali u l-istorja medika 
tiegħek, u li jieħu deċiżjoni medika fl-aħjar interessi tiegħek.   
 
Għandek id-dritt ta’ aċċess għal, jew li jkollok, mill-inqas kopja waħda tar-rekords mediċi 
tiegħek. Il-fornitur tal-kura tas-saħħa tiegħek irid jipprovdilek aċċess jew jagħtik kopja, 
jew mill-inqas jagħmel l-arranġamenti huwa stess għat-trasferiment tar-rekords mediċi 
tiegħek direttament lill-fornitur tal-kura tas-saħħa, l-isptar jew il-faċilità tas-saħħa barra l-
pajjiż. Fi kwalunkwe każ, qatt ma għandek tingħata trattament mingħajr ma l-fornitur tal-
kura tas-saħħa jkun jista’ jikkonsulta r-rekords mediċi tiegħek, inkluża informazzjoni dwar 
l-istorja medika tiegħek, dijanjożi, trattament u interventi preċedenti.  

Wara li tingħata trattament barra minn pajjiżek, għandek tiżgura ruħek li tagħmel l-
arranġamenti għat-trasferiment ta’ kopja tar-rekords mediċi miżmuma mill-fornituri tal-
kura tas-saħħa barra minn pajjiżek biex tkun tista’ tippreżentahom lill-fornituri tal-kura tas-
saħħa tiegħek lura f’pajjiżek. B’dan il-mod, ikunu jistgħu jsiru l-arranġamenti għal kura ta’ 
segwitu xierqa.  
 

8. 4. Ir-responsabbiltajiet tal-pazjenti rigward it-traduzzjoni  
 
Meta l-kura tas-saħħa transkonfinali* tiġi pprovduta minn fornitur tal-kura tas-saħħa li ma 
jitkellimx bl-istess lingwa, kun ċert li tagħmel l-arranġamenti għat-traduzzjoni tar-
rekords mediċi attwali tiegħek. L-istess japplika għar-rekords mediċi dokumentati mill-
fornitur tal-kura tas-saħħa li jikkurak f’pajjiżek. F’xi każijiet, ikollok tagħmel l-arranġamenti 
għat-traduzzjoni qabel tippreżenta r-rekords mediċi barranin lill-fornituri tal-kura tas-
saħħa tiegħek f’pajjiżek, biex b’hekk ikunu jistgħu jagħmlu l-arranġamenti għal kura ta’ 
segwitu xierqa u għall-monitoraġġ tal-istat tas-saħħa tiegħek fil-ġejjieni. 
 
Barra minn hekk, f’ħafna każijiet, is-servizz tas-saħħa nazzjonali*/il-fornitur tal-
assigurazzjoni tas-saħħa* tiegħek f’pajjiżek se jkun jeħtieġ prova tal-kura tas-saħħa 
provduta barra minn pajjiżek qabel jagħti kwalunkwe rimborż, fosthom pereżempju, id-
dokumentazzjoni dwar it-trattament jew l-intervent provdut. Meta tippreżenta dawn id-
dokumenti lis-servizz tas-saħħa nazzjonali* / lill-fornitur tal-assigurazzjoni tas-saħħa* 
tiegħek fil-kuntest tat-talba tiegħek għal rimborż, jista’ jkun ukoll li jkollok tippreżenta 
dawn id-dokumenti bil-lingwa uffiċjali ta’ pajjiżek.  

⑨ Ilmenti u rimedju 
 

9.1. Id-dritt tiegħek li tappella d-deċiżjonijiet rigward awtorizzazzjoni 
minn qabel u rimborż  
 
Inti għandek id-dritt li tappella kwalunkwe deċiżjoni tas-servizz tas-saħħa nazzjonali* / 
tal-fornitur tal-assigurazzjoni tas-saħħa* tiegħek rigward il-proċess tiegħek li tikseb 
aċċess għall-kura tas-saħħa barra minn pajjiżek.  
 
Jekk ma tkunx sodisfatt(a) bid-deċiżjoni tas-servizz tas-saħħa nazzjonali* / tal-fornitur tal-
assigurazzjoni tas-saħħa* tiegħek rigward it-talba tiegħek għal awtorizzazzjoni minn 
qabel, għandek id-dritt li tappella. L-istess japplika għad-deċiżjonijiet rigward ir-rimborż 
għall-ispejjeż imġarrba barra l-pajjiż. 
 
Id-drittijiet u l-intitolamenti speċifiċi tiegħek għall-appell jiddependu fuq il-leġiżlazzjoni 
applikabbli fil-pajjiż tal-oriġini tiegħek. Ikkuntattja lill-Punt ta’ Kuntatt Nazzjonali f’pajjiżek 
għal aktar informazzjoni dwar fejn għandek tindirizza l-appell tiegħek, l-għażliet 
proċedurali tiegħek, il-limiti ta’ żmien antiċipati għal deċiżjoni, kif ukoll l-ispejjeż 
amministrattivi possibbli. 

 

9.2. Id-dritt tiegħek li tressaq ilment u tfittex rimedju   
 

Jekk ma tkunx sodisfatt(a) bit-trattament li tkun ingħatajt barra minn pajjiżek, inti 
intitolat(a) li tressaq ilment u tfittex rimedju.  
 
Billi t-trattament barra l-pajjiż jiġi pprovdut taħt l-iskema tal-leġiżlazzjoni medika tal-pajjiż 
fejn tingħata l-kura*, il-leġiżlazzjoni u l-iskema tal-assigurazzjoni ta’ dak il-pajjiż se 
japplikaw fil-każ ta’ korrimenti fit-trattament. L-azzjonijiet tiegħek għall-ilmenti u r-
rimedji, inklużi kwalunkwe azzjonijiet legali, jiġu ttrattati f’konformità mal-liġi tal-pajjiż 
fejn tingħata l-kura*.  
 
Ikkuntattja lill-Punt ta’ Kuntatt Nazzjonali* fil-pajjiż fejn tingħata l-kura* għal aktar 
informazzjoni dwar l-għażliet tiegħek sabiex tressaq ilment, issolvi tilwim u tfittex rimedju. 
Informa ruħek dwar il-proċeduri amministrattivi, ċivili u kriminali differenti fis-seħħ, il-passi 
li teħtieġ li tieħu, il-limitu ta’ żmien, kif ukoll l-ispejjeż proċedurali antiċipati.  
 

  



 
32 

⑩ Il-ħruġ ta’ riċetta barra l-pajjiż  
 

10.1 Il-preżentazzjoni ta’ riċetta lill-ispiżerija barra l-pajjiż / riċetti 
maħruġa barra l-pajjiż  
 
Riċetta għal mediċina jew tagħmir mediku preskritt f’pajjiżek hija valida fi kwalunkwe 
pajjiż tal-UE*/taż-ŻEE*. Bl-istess mod, riċetta preskritta f’pajjiż ieħor tal-UE*/taż-ŻEE*, 
pereżempju bħala parti mit-trattament ta’ segwitu għal kirurġija mogħtija barra l-pajjiż, 
tista’ tiġi ppreżentata lil kwalunkwe spiżjar f’pajjiżek. 
 
Madankollu, sabiex tiżgura li r-riċetta* tiegħek tkun rikonoxxuta u mifhuma sewwa mill-
ispiżjar barra minn pajjiżek, informa lill-fornitur tal-kura tas-saħħa li joħroġ ir-riċetta 
dwar il-pjan tiegħek li tuża r-riċetta barra minn pajjiżek. Dan jippreskrivi l-medikazzjoni 
jew it-tagħmir mediku skont ir-rekwiżiti minimi tal-informazzjoni għal riċetti 
transkonfinali* (id-Direttiva ta’ Implimentazzjoni 2012/52/UE*): 
 
 L-identifikazzjoni tal-pazjent: kunjom(ijiet); isem/ismijiet; id-data tat-twelid 

 L-awtentikazzjoni tar-riċetta: Id-data tal-ħruġ  

 L-identifikazzjoni tal-fornitur tal-kura tas-saħħa li joħroġ ir-riċetta: kunjom(ijiet); 
isem/ismijiet; kwalifika professjonali; id-dettalji għal kuntatt dirett, bħall-posta elettronika u 
t-telefon jew il-fax; l-indirizz tax-xogħol, inkluż l-isem tal-Istat Membru rilevanti; firma bil-
miktub jew diġitali  

 L-identifikazzjoni tal-prodott preskritt: isem komuni (sustanza attiva) jew, f’każijiet 
eċċezzjonali, l-isem; il-formulazzjoni farmaċewtika (pillola, soluzzjoni, eċċ.); il-kwantità; is-
saħħa; l-iskeda tad-dożaġġ  

 
Barra minn hekk, għandek dejjem tkun taf li l-mediċina kkonċernata tista’ ma tkunx 
disponibbli jew awtorizzata għall-bejgħ f’pajjiż ieħor tal-UE*/taż-ŻEE*. Billi din hija 
regolata skont il-leġiżlazzjoni nazzjonali, kollox jiddependi mil-leġiżlazzjoni applikabbli 
fil-pajjiż fejn jingħataw il-mediċini jew it-tagħmir mediku. Bħala riżultat, pereżempju, 
anki l-iskeda tad-dożaġġ imposta mill-ispiżerija barra l-pajjiż tista’ tkun differenti. 
Għalhekk, jekk ikun possibbli, għandek dejjem tipprova tippreżenta r-riċetti tiegħek fil-
pajjiż fejn jinħarġu.  
 

10.2 Rimborż u spejjeż 
 
Il-Karta tal-Assigurazzjoni tas-Saħħa tal-Unjoni Ewropea  
Jekk turi l-Karta tal-Assigurazzjoni tas-Saħħa tal-Unjoni Ewropea* valida, tkun intitolat(a) 
li tixtri l-mediċina tar-riċetta*/it-tagħmir mediku skont l-istess regoli u tariffi bħall-pazjenti 
koperti/assigurati taħt is-servizz tas-saħħa nazzjonali* / l-assigurazzjoni tas-saħħa 
statutorja* tal-pajjiż taż-żjara tiegħek. Madankollu, dan japplika biss f’każ li r-riċetta tkun 
preskritta fil-pajjiż ikkonċernat minħabba marda f’daqqa jew korriment matul iż-żjara 
tiegħek.  
 

Awtorizzazzjoni minn qabel - il-formola S2 
Jekk tkun ingħatajt trattament ippjanat barra minn pajjiżek bl-awtorizzazzjoni minn 
qabel (il-formola S2*) tas-servizz tas-saħħa nazzjonali* / tal-fornitur tal-assigurazzjoni 
tas-saħħa* tiegħek u tkun irċevejt riċetta mingħand il-fornitur tal-kura tas-saħħa li jikkurak 

fil-pajjiż fejn tingħata l-kura, inti jkollok id-dritt tippreżenta r-riċetta lil spiżjar lokali u li 
tgawdi mill-istess regoli u tariffi bħall-pazjenti koperti/assigurati taħt is-servizz tas-saħħa 
nazzjonali* / l-assigurazzjoni tas-saħħa statutorja* tal-pajjiż taż-żjara tiegħek. B’riżultat ta’ 
dan, il-mediċina jew it-tagħmir mediku jitħallsu u jiġu rimborżati f’konformità mal-
leġiżlazzjoni tas-sigurtà soċjali tal-pajjiż fejn tingħata l-kura (ara t-taqsima 6.1 dwar ir-
rimborż u l-ispejjeż skont ir-Regolamenti dwar is-Sigurtà Soċjali).  
 

Jekk ma jkollokx Karta tal-Assigurazzjoni tas-Saħħa tal-Unjoni Ewropea 
jew jekk ir-riċetta tiegħek tkun preskritta f’pajjiżek 
Jekk ma jkollokx Karta tal-Assigurazzjoni tas-Saħħa tal-Unjoni Ewropea* jew jekk ir-riċetta 
tiegħek tiġi preskritta barra minn pajjiżek, ikollok tħallas għall-mediċina jew għat-tagħmir 
mediku bil-quddiem*.  
 
F’dan il-każ, tista’ tressaq talba għal rimborż mas-servizz tas-saħħa nazzjonali* / mal-
fornitur tal-assigurazzjoni tas-saħħa* tiegħek malli tirritorna f’pajjiżek. Tingħata rimborż 
skont ir-regoli u r-rati ta’ pajjiżek (ara t-taqsima 6.2 dwar ir-rimborż u l-ispejjeż skont id-
Direttiva 2011/24/UE).  

⑪ Punti ta’ Kuntatt Nazzjonali  
 

F’konformità mad-Direttiva 2011/24/UE*, kull Stat Membru installa Punt ta’ Kuntatt 
Nazzjonali* (NCPs) wieħed jew aktar għall-Kura tas-Saħħa Transkonfinali*. L-Istati 
Membri huma liberi li jiddeċiedu kif jorganizzaw dawn l-NCPs. Bħala riżultat, jeżistu 
differenzi kbar. Xi NCPs huma allinjati mal-fornitur tal-assigurazzjoni tas-saħħa nazzjonali 
jew mal-ministeru tas-saħħa, filwaqt li oħrajn huma korpi indipendenti. 
 
Il-kompitu ewlieni tal-NCP huwa li jipprovdi lill-pazjenti b’informazzjoni ċara u aċċessibbli 
dwar l-aspetti kollha tal-aċċess għal trattament mediku* barra l-pajjiż. 
 
B’mod aktar speċifiku, l-NCP* fil-pajjiż tal-oriġini* tiegħek jista’ jagħtik informazzjoni 
dwar:  
 
 id-drittijiet u l-intitolamenti tiegħek għall-kura tas-saħħa transkonfinali*  

 it-termini u l-kundizzjonijiet għar-rimborż* tal-ispejjeż mediċi tiegħek  

 jekk hijiex meħtieġa awtorizzazzjoni minn qabel* u kif tapplika għaliha 

 il-proċeduri għal appell u rimedju f’każ li tkun tal-fehma li d-drittijiet tiegħek ma ġewx 
rispettati 

 
L-NCP* fil-pajjiż fejn tingħata l-kura* jista’ jagħtik informazzjoni dwar:  
 
 is-sistema tal-kura tas-saħħa ta’ dak il-pajjiż 

 l-istandards u l-linji gwida dwar il-kwalità u s-sikurezza li japplikaw hemmhekk u l-
fornituri tal-kura tas-saħħa li huma soġġetti għal dawn l-istandards 

 l-aċċessibbiltà tal-isptarijiet għall-persuni b’diżabbiltà  

 il-fornituri tal-kura tas-saħħa, inkluż id-dritt ta’ fornitur speċifiku li jipprovdi 
trattament mediku jew kwalunkwe restrizzjoni għal din il-prattika 

 id-drittijiet tal-pazjenti f’dak il-pajjiż, inkluża informazzjoni dwar l-għażliet tiegħek 
jekk xi ħaġa tmur ħażin jew jekk ma tkunx kuntent(a) bit-trattament li tkun ingħatajt 

 
L-NCPs kollha għandhom sit web apposta fejn tingħata l-informazzjoni essenzjali dwar it-
trattament mediku* barra l-pajjiż (kura tas-saħħa transkonfinali*). Barra minn hekk, il-
pazjenti jistgħu jikkonsultaw mal-NCPs direttament għal aktar informazzjoni jew 
mistoqsijiet personali dwar l-aċċess għall-kura tas-saħħa barra l-pajjiż, bħal permezz tat-
telefon, il-posta elettronika jew formola ta’ kuntatt online. Ħafna NCPs jaqdu wkoll il-
pazjenti personalment fl-uffiċċju tal-NCP. Id-dettalji ta’ kuntatt tal-NCP jingħataw fuq kull 
sit web tal-NCP.  
 
Sabiex tiġbor l-informazzjoni kollha li jkollok bżonn, ikkonsulta s-sit web kemm tal-punt ta’ 
kuntatt nazzjonali ta’ pajjiżek kif ukoll dak tal-pajjiż fejn tixtieq tikseb it-trattament. Jekk 
għandek aktar mistoqsijiet, ikkuntattja lill-punt ta’ kuntatt nazzjonali direttament. 
 
Għad-dettalji ta’ kuntatt tal-NCP għal kull Stat Membru, jekk jogħġbok ikkonsulta s-sit 
web tal-Punt ta’ Kuntatt Nazzjonali tiegħek f’pajjiżek jew żur: www.ec.europa.eu/health  

⑫ Għajxien barra l-pajjiż 
 

12.1. X’jiġri jekk tippjana li tirrisjedi barra minn pajjiżek?  
 
Meta tippjana li tirrisjedi f’pajjiż ieħor tal-UE*/taż-ŻEE* jew fl-Iżvizzera, dan jista’ jkollu 
impatt fuq il-kopertura tas-sigurtà soċjali tiegħek. Il-konsegwenzi speċifiċi għall-kopertura 
tas-sigurtà soċjali tiegħek se jiddependu fuq is-sitwazzjoni speċifika tiegħek, ir-raġunijiet u 
t-tul tar-residenza tiegħek barra minn pajjiżek. Is-servizz tas-saħħa nazzjonali* / il-fornitur 
tal-assigurazzjoni tas-saħħa* tiegħek jista’ jipprovdilek aktar informazzjoni.  
 
Skont ir-Regolamenti dwar is-Sigurtà Soċjali (KE) 883/2004 u 987/2009, id-drittijiet u l-
intitolamenti tiegħek għas-sigurtà soċjali jiġu salvagwardjati meta tiċċaqlaq barra minn 
pajjiżek. Liema pajjiż se jkun responsabbli għall-kopertura tas-sigurtà soċjali u tal-
assigurazzjoni tas-saħħa tiegħek se jiddependi mill-istat ekonomiku tiegħek u l-post tar-
residenza tiegħek. Huwa importanti li tkun taf taħt liema sistema tas-sigurtà soċjali inti 
assigurat(a), minħabba li dan se jkun il-pajjiż fejn inti trid tagħmel l-arranġamenti għal 
assigurazzjoni tas-saħħa pubblika, tħallas il-kontribuzzjonijiet/it-tassazzjoni tiegħek u li bi 
spejjeż tiegħu tkun intitolat(a) għal benefiċċji tal-mard.   

 
Ħarsa ġenerali lejn is-sitwazzjonijiet differenti previsti:  

1. Il-ħaddiema bejn il-fruntieri u l-membri tal-familja tagħhom 
2. Impjegati u persuni li jaħdmu għal rashom stazzjonati fuq xogħol għal perjodu ta’ 

żmien qasir (< 24 xahar) 
3. Studenti, riċerkaturi jew apprendisti barra l-pajjiż 
4. L-għajxien u x-xogħol f’pajjiż ieħor  
5. Taħdem f’pajjiż wieħed, waqt li tkun qed tgħix f’ieħor  
6. Pensjonanti li jirrisjedu barra minn pajjiżhom  

 
 
1. Il-ħaddiema bejn il-fruntieri u l-membri tal-familja tagħhom    
Bħala ħaddiem bejn il-fruntieri*, jiġifieri persuna li twettaq attività bħala persuna 
impjegata jew li taħdem għal rasha f’pajjiż wieħed u li tirrisjedi f’pajjiż ieħor li lejh tirritorna 
kuljum jew mill-inqas darba fil-ġimgħa, inti u l-membri tal-familja tiegħek intitolati għal 
kura tas-saħħa fiż-żewġ pajjiżi. (Attenzjoni: xi pajjiżi eskludew lill-membri tal-familja ta’ 
ħaddiem bejn il-fruntieri* minn dan l-arranġament speċjali (ara aktar 'il quddiem))  
 
Se jkollok tissottometti talba għall-formola S1* Ewropea mas-servizz tas-saħħa 
nazzjonali* / mal-fornitur tal-assigurazzjoni tas-saħħa* tiegħek. B’dan id-dokument, se 
tkun intitolat(a) għas-saħħa fil-pajjiż tar-residenza tiegħek, f’isem fil-pajjiż tax-xogħol 
tiegħek (imsejjaħ ukoll il-pajjiż kompetenti*).  
 
Ipprovdi l-formola S1* lis-servizz tas-saħħa nazzjonali* / lill-fornitur tal-assigurazzjoni tas-
saħħa* tal-pajjiż ospitant mal-wasla tiegħek.  
 
Il-Membri tal-Familja ta’ ħaddiem bejn il-fruntieri li jirrisjedu f’wieħed mill-Istati Membri 
elenkati fl-Anness III tar-Regolament 883/2004* huma intitolati biss għall-kura tas-saħħa fil-
pajjiż tar-residenza tagħhom. Meta jkunu jixtiequ jingħataw kura tas-saħħa fil-pajjiż tal-

attività tax-xogħol (jiġifieri l-Istat Membru kompetenti), japplikaw ir-regoli ġenerali għall-kura 
tas-saħħa transkonfinali ppjanata u mhux ippjanata skont ir-Regolamenti dwar is-Sigurtà 
Soċjali u d-Direttiva 2011/24/UE.  

2. Impjegati u persuni li jaħdmu għal rashom stazzjonati fuq xogħol għal 
perjodu ta’ żmien qasir (< 24 xahar) 
Il-ħaddiema li jwettqu attività bħala persuni impjegati f’pajjiż tal-UE*/taż-ŻEE* jew fl-
Iżvizzera* u li jiġu stazzjonati fi Stat Membru ieħor biex jagħmlu xogħol f’isem min 
iħaddimhom, ikomplu jkunu soġġetti għal-leġiżlazzjoni dwar is-sigurtà soċjali tal-ewwel 
Stat Membru meta x-xogħol ma jaqbiżx l-24 xahar.  
 
L-istess japplika għall-ħaddiema li jaħdmu għal rashom li normalment iwettqu attività 
f’pajjiż tal-UE*/taż-ŻEE* jew fl-Iżvizzera* u li jmorru biex iwettqu attività simili fi Stat 
Membru ieħor, diment li l-attività ma taqbiżx l-24 xahar. 

 
Se jkollok tissottometti talba għall-formola S1* Ewropea mas-servizz tas-saħħa 
nazzjonali* / mal-fornitur tal-assigurazzjoni tas-saħħa* tiegħek. B’dan id-dokument, se 
tkun intitolat(a) għas-saħħa fil-pajjiż tar-residenza tiegħek, f’isem fil-pajjiż tax-xogħol 
tiegħek (imsejjaħ ukoll il-pajjiż kompetenti*).   
 
Ipprovdi l-formola S1* lis-servizz tas-saħħa nazzjonali* / lill-fornitur tal-assigurazzjoni tas-
saħħa* tal-pajjiż ospitant mal-wasla tiegħek.  
 
 

3. Studenti, riċerkaturi u apprendisti barra l-pajjiż    
Meta tkun student(a), riċerkatur/riċerkatriċi jew apprendist(a) barra l-pajjiż u ma tkunx 
impjegat(a) fil-pajjiż ospitanti tiegħek, tkun intitolat(a) għall-kura tas-saħħa fil-pajjiż 
ospitanti tiegħek bil-Karta tal-Assigurazzjoni tas-Saħħa tal-Unjoni Ewropea* valida (għal 
trattament medikament meħtieġ*) jew bil-formola S2 (għal kura tas-saħħa ppjanata), jew 
skont id-Direttiva 2011/24/UE (ara t-taqsima 1 dwar il-kura tas-saħħa barra l-pajjiż).  

 
Madankollu, meta tkun impjegat(a) fil-pajjiż ospitanti tiegħek, ikollok bżonn tagħmel l-
arranġamenti meħtieġa għall-kopertura tas-sigurtà soċjali hemmhekk. Minn hemm ’il 
quddiem, tkun intitolat(a) għat-trattament ipprovdut/kopert taħt is-servizz tas-saħħa 
nazzjonali* / il-fornitur tal-assigurazzjoni tas-saħħa statutorja* ta’ dak il-pajjiż. Ikkuntattja 
lill-awtorità tal-kura tas-saħħa lokali għal aktar informazzjoni. 
 
 

4. L-għajxien u x-xogħol f’pajjiż ieħor 
Meta tippjana li tirrisjedi u taħdem f’pajjiż ieħor tal-UE*/taż-ŻEE* jew fl-Iżvizzera*, inti 
u l-membri tal-familja tiegħek ma tibqgħux koperti aktar taħt is-sistema tas-sigurtà soċjali 
tal-pajjiż tal-oriġini preċedenti tiegħek u, b’hekk, ma tibqax intitolat(a) għall-kura tas-
saħħa hemmhekk.  
 
Ikollok tagħmel l-arranġamenti għal kopertura tas-sigurtà soċjali fil-pajjiż tal-attività tax-
xogħol ġdid tiegħek. Minn hemm ’il quddiem, tkun intitolat(a) għat-trattament 
ipprovdut/kopert taħt is-servizz tas-saħħa nazzjonali* / il-fornitur tal-assigurazzjoni tas-
saħħa statutorja* ta’ dak il-pajjiż. Ikkuntattja lill-awtorità tal-kura tas-saħħa lokali għal 
aktar informazzjoni.  

5. Taħdem f’pajjiż wieħed, waqt li tkun qed tgħix f’ieħor  
Meta tkun qed taħdem f’pajjiż wieħed tal-UE*/taż-ŻEE* jew fl-Iżvizzera* u tgħix 
f’ieħor, inti tiġi assigurat u kopert taħt is-sistema tas-sigurtà soċjali tal-pajjiż tax-xogħol 
tiegħek. Inti u l-membri tal-familja tiegħek se tkunu intitolati għall-kura tas-saħħa fil-pajjiż 
tar-residenza tiegħek, f’isem il-pajjiż tax-xogħol (imsejjaħ ukoll l-Istat Membru 
kompetenti*), bħallikieku inti assigurat skont il-leġiżlazzjoni tas-sigurtà soċjali ta’ dak il-
pajjiż.  
 
Bil-formola S1*, inti tkun intitolat(a) għall-kura tas-saħħa taħt is-servizz tas-saħħa 
nazzjonali*/l-iskema tal-assigurazzjoni tas-saħħa statutorja* fil-pajjiż tar-residenza 
tiegħek. L-Istat Membru kompetenti* se jikkumpensa lill-awtorità tal-kura tas-saħħa tal-
pajjiż tal-oriġini tiegħek għall-ispejjeż tas-saħħa tiegħek.  
 
! Attenzjoni: meta tippjana li tirrisjedi f’pajjiż ieħor tal-UE*/taż-ŻEE* jew fl-Iżvizzera* iżda 
tibqa’ taħdem fil-pajjiż tal-oriġini* preċedenti tiegħek (l-Istat Membru kompetenti*), inti u 
l-membri tal-familja tiegħek tibqgħu intitolati għall-kura tas-saħħa pprovduta matul 
soġġorn temporanju lura fl-Istat Membru kompetenti*, bi spejjeż tiegħu stess u skont il-
leġiżlazzjoni li japplika.   

 
Ikkuntattja lill-awtorità tal-kura tas-saħħa tiegħek għal aktar informazzjoni.  
 

6. Pensjonanti li jirrisjedu barra minn pajjiżhom  
Meta tkun pensjonant(a) li tirrisjedi f’pajjiż ieħor tal-UE*/taż-ŻEE* jew fl-Iżvizzera*, il-
kopertura tas-sigurtà soċjali tiegħek tkun tiddependi fuq dawn li ġejjin:  
 

 Meta tkun intitolat(a) għal pensjoni skont il-leġiżlazzjoni dwar is-sigurtà soċjali ta’ żewġ 
Stati Membri jew aktar, inkluż tal-pajjiż tar-residenza tiegħek, inti tkun kopert(a) taħt l-
iskema tas-sigurtà soċjali ta’ dan tal-aħħar  
 

  Meta tkun intitolat(a) għal pensjoni skont il-leġiżlazzjoni dwar is-sigurtà soċjali ta’ Stat 
Membru wieħed jew aktar, minbarra l-pajjiż tar-residenza, tkun kopert(a) taħt l-iskema 
tas-sigurtà soċjali tal-pajjiż li għal-leġiżlazzjoni tiegħu tkun soġġett(a) għall-itwal 
perjodu ta’ żmien, jew fil-każ ta’ perjodi ugwali, tal-pajjiż li għal-leġiżlazzjoni tiegħu 
kont soġġett l-aħħar (l-Istat Membru kompetenti*). F’dan il-każ, inti tkun intitolat(a) 
għall-kura tas-saħħa taħt is-servizz tas-saħħa nazzjonali*/l-iskema tal-assigurazzjoni 
tas-saħħa statutorja* fil-pajjiż tar-residenza tiegħek, bl-ispiża tal-Istat Membru 
kompetenti*. Se jkollok titlob il-formola S1*. 

 
Il-kura tas-saħħa fil-pajjiż fejn kont taħdem:  
 
! F’xi każijiet, tibqa’ intitolat(a) għall-kura tas-saħħa pprovduta matul soġġorn 
temporanju lura fl-Istat Membru kompetenti jew fl-Istat Membru tal-attività tax-xogħol 
preċedenti.  
 
B’mod aktar speċifiku, dan se jkun il-każ għall-pensjonanti u l-membri tal-familja 
tagħhom meta l-Istat Membru kompetenti* jkun elenkat fl-Anness IV tar-Regolament 

(KE) 883/2004* u jkun għażel li jagħti aktar drittijiet ta’ benefiċċju lill-pensjonanti li 
jirritornaw temporanjament.  
 
Barra minn hekk, japplika arranġament speċjali għall-ħaddiema bejn il-fruntieri rtirati*. 
Kull ħaddiem(a) bejn il-fruntieri rtirat(a) huwa/hija intitolat(a) għal trattament fl-Istat 
Membru fejn huwa/hija wettaq/wettqet l-attività tiegħu/tagħha bħala impjegat(a) jew 
persuna li taħdem għal rasha, sakemm din tkun kontinwazzjoni ta' trattament li nbeda 
f’dak il-pajjiż. Talba għall-formola S3* fl-Istat Membru li taħt l-iskema tas-sigurtà soċjali 
tiegħu inti kopert(a).  
 
F’xi każijiet, ħaddiem(a) bejn il-fruntieri rtirat(a) jibqa’/tibqa’ intitolat(a) għall-kura tas-
saħħa pprovduta matul soġġorn temporanju lura fl-Istat Membru tal-attività tax-xogħol 
preċedenti, irrispettivament mill-kontinwazzjoni ta’ trattament jew le. Dan se jkun il-każ 
meta huwa/hija jkun/tkun ħadem/ħadmet għal mill-inqas sentejn bħala ħaddiem(a) bejn il-
fruntieri fl-aħħar ħames snin qabel id-data effettiva tal-pensjoni tiegħu/tagħha u kemm l-
Istat Membru tal-attività tax-xogħol preċedenti kif ukoll l-Istat Membru kompetenti* huma 
elenkati fl-Anness V tar-Regolament (KE) 883/2004*. Talba għall-formola S3* fl-Istat 
Membru li taħt l-iskema tas-sigurtà soċjali tiegħu inti kopert(a). 
 
! Attenzjoni: l-intitolamenti speċjali tal-ħaddiema bejn il-fruntieri* rtirati għall-kura tas-
saħħa matul soġġorn temporanju lura fl-Istat Membru kompetenti* japplikaw mutatis 
mutandis għall-membri tal-familja tal-ħaddiem(a) bejn il-fruntieri, sakemm l-Istat Membru 
kompetenti* ma jkunx elenkat fl-Anness III tar-Regolament 883/2004*. F’dan il-każ, il-
membri tal-familja tal-ħaddiem(a) bejn il-fruntieri se jkunu intitolati biss għal trattament 
fil-pajjiż tar-residenza tagħhom jekk juru il-Karta tal-Assigurazzjoni tas-Saħħa tal-Unjoni 
Ewropea* valida (fil-każ ta’ trattament medikament meħtieġ*) jew il-formola S2* 
(trattament ippjanat), jew skont ir-rotta tad-Direttiva 2011/24/UE (ara t-taqsima 1 dwar il-
kura tas-saħħa barra l-pajjiż).  

 

12.2. Kura tas-saħħa transkonfinali meta tkun qed tgħix barra minn 
pajjiżek: liema istituzzjoni se tkun responsabbli għall-
awtorizzazzjoni minn qabel u r-rimborż? 
 
Is-servizz tas-saħħa nazzjonali* / il-fornitur tal-assigurazzjoni tas-saħħa* tal-pajjiż li inti 
assigurat(a) taħt is-sistema tas-sigurtà soċjali tiegħu  (jiġifieri l-Istat Membru 
kompetenti*) huwa responsabbli sabiex jagħti awtorizzazzjoni minn qabel* u sabiex 
joħroġ il-formola S2* meħtieġa.  
 
F’każ li tkun qed tirrisjedi f’pajjiż ieħor differenti mill-Istat Membru kompetenti*, inti tista’ 
tissottometti t-talba tiegħek għal awtorizzazzjoni minn qabel* mas-servizz tas-saħħa 
nazzjonali* / mal-fornitur tal-assigurazzjoni tas-saħħa* lokali fil-pajjiż tar-residenza 
tiegħek. Huma jibagħtu t-talba tiegħek lis-servizz tas-saħħa nazzjonali* / lill-fornitur tal-
assigurazzjoni tas-saħħa* fl-Istat Membru kompetenti*.  

Madankollu, permezz ta’ deroga, is-servizz tas-saħħa nazzjonali* / il-fornitur tal-
assigurazzjoni tas-saħħa* tal-pajjiż tar-residenza tiegħek se jkun kompetenti sabiex jagħti 
awtorizzazzjoni minn qabel* u sabiex joħroġ il-formola S2*, f’każ li inti  

 pensjonant jew membru tal-familja ta’ pensjonant, jew 

 membru tal-familja (dipendenti) li tirrisjedi f’pajjiż ieħor minbarra l-persuna 
assigurata,  

u l-pajjiż tar-residenza tiegħek japplika mekkaniżmu ta’ kumpens għall-benefiċċji tal-mard 
bejn l-Istati Membri fuq il-bażi ta’ somom f’daqqa/ammonti fissi* u huwa elenkat fl-
Anness III tar-Regolament (KE) 987/2009*. 

